
 É nyɔ,́ éeǒ, hwɛ̌ cóbɔ è ji Becky nɛ.́ Bɔ gbɔn mɔ̌ un—un lin nǔ
kpɔń, “É nyɔ,́ mi tunwun a…” Avwánilinfín ɖiɖa nǔɖuká ɖokpó

géé wɛ un—un nɔ ɖu, è nɔ xɔ yí sɛńti wǒ. É nyɔ,́ un nɔ vɛ ́ kó…Yě nɔ́
sɔ́ tikée ce jó nú mì, bɔ un nɔ d’alɔ mɛ kpowun, mi mɔ a, bɔ un nɔ sú
akwɛ́ tɔn, bó nɔ́ lɛ ́ vɔ́ sɔ́ jó, un nɔ d’alɔ mɛ dó sú akwɛ́ tɔn ná wɛ, ɖó
un ɖó akwɛźínzán kɔńta ɖé wútu.
2 Bɔ gbe ɖokpó ɔ́ hwenu e mǐ ɖó kplé gbě—gběcɔt́ɔ́ lɛɛ́ tɔn ɖé é.
“Mɛ ce lɛɛ́ mi,” yě ɖɔ, “mɛ̌ wɛ nyí mɛmaɖóta élɔ́ e d’alɔ mɛ ɖɔ émí
sú akwɛ́ mɔȟunkɔtɔn ná?” Mi mɔ a? Nya—nyaví e nyí gǎn ɔ́ é, mi
tunwun a, “Sɛńti wǒ nú zǎnzǎn nǔɖuɖu a?” Hǔn énɛ́ ɔ́ cí nǔ e kpɔ
kwɛ́ tawun nú nya ɖě ɔ́ lɛɛ́ ɖɔhun, mi mɔ a. Yětɔn lɛɛ́ ɖé lɛɛ́ d’alɔ mɛ
dó sú dɔláa ɖokpó ná, mi mɔ a; dɔláa we nú zǎnzǎn nǔɖuɖu. Bɔ nyɛ
ka d’alɔ mɛ bó ná dó sú akwɛ́ e é nyí é pɛṕɛṕɛ ́ kpowun.
3 É nyɔ,́ un ɖɔ, “É nyɔ,́ din ɔ,́ é má ka byɔ́ ɖɔ má d’alɔ mɛ bó ná dó
sú…Étɛ ́ wɛ un na ko wa ényí un ɖu nǔ, sɛnti wǒ nu géé?”
4 Mɛɖaxó Fields, ée nyí alɔgɔńúmɛtɔ́ nǔjíkpɔńtɔ́ ɔ́ tɔn ɔ,́ é ɖɔ, “Billy,
d’alɔ mɛ bó ná dó sú dɔláa ɖokpó, gbɔn ɖěbu, é hwe bǐ ɔ́ nɛ.́” É ɖɔ,
“Nǔ e wa wɛ yě mɛ e kpo lɛɛ́ ɖe ɔ́ nɛ.́” É ɖɔ, “Mi ɖó ná mlɛ ́ dó ɖó mɔ̌
jí ɖó kpɔ.́”
5 “É nyɔ,́” un ɖɔ, “Un—un má ka ɖu nǔtí lě zɛ avwánilinfín ɖiɖa
nǔɖuká ɖokpó géé wú nɛ,́ bɔ nǔ e sín akwɛ́ sú wɛ un ɖe ɔ́ nɛ ́ hǔn.”

É ɖɔ, “Óo, ma nú, ma bló mɔ̌ kpɔń gbeɖé ó.”
6 É nyɔ,́ énɛ ́ ɔ́ un lin nǔ kpɔń, “Ani wɛ un ka ná wa d’é wú?” Énɛ́
ɔ́ un nɔ sú sɛńti kanɖé wǒ nú zǎnzǎn nǔɖuɖu. Énɛ́ ɔ́ un nɔ sɔ́ sɛńti
kanɖé sín énɛ́ ɔ́ mɛ, ényí un ja akwɛ́ ɖě zán gbé, bó nɔ́ sɔ́ jó nú yɔkpɔv́ú
ɖé lɛɛ́ ɖo alixo; yɔkpɔv́ú ɖé lɛɛ́, mi tunwun a, ée ɖó ná kó ɖó hudó
sandwíci ɖagbe kpɛví ɖé tɔn, yě lɔmɔ̌ é. É nyɔ,́ un lin ɖɔ bɔýá ɔ́ un
sixú kó…É sɔgbe, azɔx̌wé ɔ́ nɛ,́ é ɖésúnɔ, wɛ ɖo xó ɖɔ nú mì wɛ gbɔn
mɔ̌ nɛ.́ Súnnu azɔx̌wé ɔ́ tɔn ɖé nɛ.́

Hǔn, un lin nǔ kpɔń, “Bɔýá ɔ́ un—un wa nǔɖé gbɔ.”
7 Hǔn é kó lín din ǎ ɖo fí, kpódó gběcɔt́ɔ́ ɖé kpó…Din ɔ́ yě nɔ́ kun
jɔhɔnmɛhún-elikɔputɛɛ́ lɛɛ́ dó cɔ́ gbě ná, mi mɔ a. Hǔn é wá gbɔn fí
bɔ é nɔ te. É ɖɔ, “Ɖɔ nú mì, Nɔví súnnu Branham,” bó ɖɔ, “atín élɔ́
ɖo susu wɛ mɛ.”

Un ɖɔ, “Ɛɛn.” Un ɖɔ, “Yɔkpɔv́ú lɛɛ́ nɔ́ da ayihún ɖo asá tɔn mɛ
ɖo hɛnkɛń dɔň.”

É ɖɔ, “Mǐ ná sixú já ta n’i a?”
Un ɖɔ, “Ɛɛn, lo ɔ́ mi ma ka gbo e ó. Mi mɔ a?”
É ɖɔ, “É nyɔ,́ mǐ jló ná gbo e. Mǐ ná sú akwɛ́ tɔn we.”

8 Un ɖɔ, “Éeǒ. Éeǒ. Un jló ɖɔ mi ní gbo e ǎ.” É nyɔ,́ un tunwun acɛ
è-nǎ-dín-wá-yi tɔn sín sɛń lɛɛ́, nyi lɔ, mi tunwun a, ɖó un ko nɔ azɔ̌
ɔ́ jí xɔ xwe tɛńwe. Un ɖɔ, “Éeǒ.” Un ɖɔ, “Un jló ɖɔ è nǐ gbo e ǎ, amɔ̌
mi sixú já ta n’i.” Un ɖɔ, “Un—un nɔ já ta n’i hwɛhwɛ, amɔ,̌” un ɖɔ,
“mi sixú bló. Mi sixú já ta n’i ényí é jló mi ɔ́ nɛ.́” Un ɖɔ, “Nyɛ, Nɔví
súnnu Wood kpódó nyi kpó ɔ,́ mǐ kó ɖo nǔ sɔ́ wɛ bó ná já ta n’i. Mǐ
nɔ́ já ta nú ɖěvo élɔ́ lɛɛ́ e ɖo malín málín dó fí lɛɛ́ é.” Bɔ un ɖɔ, “Amɔ̌
mǐ jló ná hɛn énɛ́ ɔ́ ɖó te ɖo fínɛ ́ ɖó yɔkpɔv́ú lɛɛ́ wú, Joe kpódó yě
kpó ɔ,́ mi tunwun a, nyaví kpɛví lɛɛ́ nɔ ɖo ayihún da wɛ ɖo atín énɛ́
ɔ́ sá.”
9 Un wá zɛ hwɛ ɖokpó. Hwenu e un lɛ ́ kɔ wá xwé é ɔ,́ è ko sɔ́ sá dó
zɛ ɛ ná bó sɔ́ yi. Óo, mi kpɔń lě e énɛ ́ ɔ́ ná kó zɔń bɔ è nǎ dɔn azɔx̌wé
ɔ́ yi hwɛgun gbɔn é, mi mɔ a, ɖó è gbo atín énɛ ́ ɔ́ wútu, mi mɔ a. Bɔ
gbɔn mɔ̌ un lin nǔ kpɔń, “Din ɔ,́” un ɖɔ, “Aklúnɔ, un ná tlɛ kɛ nu d’é
wú vɔv́ɔ́ ǎ.” Mi mɔ a? “Nǔɖé ná bó ɖe bɔ nyɛ—bɔ nyɛ ɔ,́ ɖó énɛ́ ɔ́ wú
ɔ,́ hwe ɖé lɛɛ́ nu ɔ́ un nɔ d’alɔ wěma mɛ bó ná dó sú akwɛ,́ hwenu
e un ɖu nǔ sɛńti wǒ nu géé, bó ká ɖó ná sú ‘sɛńti kanɖé wǒ é.’” Mi
mɔ a? Un ɖɔ, “Ényí nǔɖé tíin bó ɖó kancícá xá énɛ́ ɔ́ hǔn, énɛ ́ ɔ́ ní
bó gɔ́ so ná, mi mɔ a, bónú—bónú má—bónú má sɔ́ énɛ ́ ɔ́ d’é mɛ, mi
mɔ a. Bónú má…” Bɔ un ɖó dlɔ̌ e kú wɛ un ɖe ɖɔ un ɖo Azɔ̌ Azɔx̌wé
Axɔśúxwé tɔn mɛ ɔ́ te lo, mi mɔ a, ɖó é ɖó ná kó ɖó nǔɖé bó kúnkplá
ɖ’é mɛ ɖo fínɛ.́

Mǐ ɖó ná nɔ́ cɔ́ nǔ e mǐ nɔ́ wa é. É ɖó ná wá húzú kpan nukɔn mǐ
gbe ɖokpó.
10 Vǐ lɛɛ́ e mi, mi wá fí. Nɔ towe wá gbɔn fínɛ,́ ayisɔnmɔ, Trudy. Un
lin ɖɔ a, a tunwun ǎ. Élɔ́ ɔ́ ɖibla fyán mɛ ɖɔhun, un sixú mɔ. Bɔ a ko
ɖo kúnnuɖewéma towe ná sɔ́ wɛ. Bɔ mǐ zɛ hwɛ élɔ́ yi fí ɖó kpɔ.́ Un
na yi kplé ɖé mɛ din, hwenu e kplé élɔ́ ná fó dó é tlóló. Bɔ mǐ ná yi
xwé gbe.
11 Un lin ɖɔ é ná nyí nyɔňá ɖagbe ɖé bó ná dó ɖɔ xó nú mi mɛ bǐ,
bɔ mɔ̌ ɖokpó ɔ́ un lin ɖɔ é ná nyɔ́ ɖɔ má ɖɔ xó nú yɔkpɔv́ú lɛɛ́ kpɛví
ɖé kpowun hwɛ̌ cóbɔ mi ná sɔ́ kúnnuɖéwéma mitɔn lɛɛ́. Un nǎ xa
wěmafɔ e gosín Mawuxówéma ɔ́ mɛ é ɖé, bó ná ɖɔ xó nú mi sín ayi
ce mɛ, nú cɛj́ú wǒ mɔ.̌ Un na bló dɛďɛ ̌ bó ná tɔń sín mɛ nú mi. Mi mɔ
a?
12 Cóbɔ un na ɖɔ xó nú yɔkpɔv́ú lɛɛ́ ɔ,́ un jló ná ɖɔ xó nú mɛxó
lɛɛ́ nú cɛj́ú ɖokpó géé kpowun, mɔǩé, mi mɛ bǐ. Din ɔ,́ vlafo, bɔýá
ɔ́ hwɛzizɛ e vɛẃǔ é ɖé wɛ, é nyí. Amɔ̌ nǔmɛgbingbɔn núnywɛ́ e un

kplɔń ɖo Mawu gɔń é ɔ,́ un na yí akwɛ́ dɔláa děgba we afɔwó ɖó nǔ
e un kpɔń ɖo Aklúnɔ gɔń sín hwenu e un wá fí ɖokpóó é tɛnmɛ ǎ. Un
ɖi ɖo nǔgbó mɛ ɖɔ tónúsíse nú gbeɖiɖe Nǔbǐwúkpétɔ́ ɔ́ tɔn bǐ mlɛḿlɛ ́
mɛ wɛ un wá dó, bɔ un—un ɖo nukún ɖó wɛ ɖɔ un ná sixú lɛ ́ kpo ɖo
mɔ̌ nɔ wɛ tɛgbɛ. Bɔ nǔ énɛ́ ɖé tíin…
13 Hwenu e un wá é ɔ,́ nǔ nukɔntɔn ɔ,́ gbɔn nǔmimɔ ɖé gbla mɛ
wɛ, ɖɔ un ɖo te ɖo Tucson ɖo tofɔligbé dě hwenu e wǔ—wǔ—wǔwú
ɖaxó ɖé dó gbe dó é. É nyɔ,́ Nɔví súnnu Fred ɖo fínɛ ́ hwenu e é dó
gbe dó é. Bɔ yě wún yɛ énɛ́ ɔ́ din, mi tunwun a, ɖo jǐnukúnsin. Bɔ un
lin nǔ nabí ɖé d’é wú ɖ’ayǐ ǎ, un ɖó kɛń jí kpɔń gbeɖé ǎ. Hǔn é wá
jɛ lanmɛ byɔ́ nú mì jí, azǎn ɖě ɔ́ gbe. Bɔ Nɔví súnnu Norman, Norma
sín tɔ́ e ɖo fí é, é ɖɔ nú mì, bó ɖɔ, “A ko ɖó ayi élɔ́ ɔ́ wú a?”
14 Bɔ hwenu e un kpɔń tlóló lě ɔ,́ Wɛnsagun énɛ́ ɔ́ lɛɛ́ ɖo fínɛ ́ pɛṕɛṕɛ ́
nɛ ́ bɔ è ɖe sɔ́ nyi wɛn ɖi lě e Yě sixú kó nɔ gbɔn é ɖɔhun pɛṕɛṕɛ,́ bó
ɖo te ɖo fínɛ ́ pɛṕɛṕɛ ́ ɖo fɔtóo énɛ ́ ɔ́ mɛ. Mi mɔ a? Un nyi kɔ bó ná
kpɔń hwenu e é jɛ dó é, bɔ hwe ɔ́ nu wɛ, hwe ɖokpo ɔ́ nu, azǎn ɖokpó
alǒ we mɔ̌ jɛ nukɔn ná, alǒ azǎn ɖokpó alǒ we hwenu e un yi aga fínɛ ́
gúdo é. Un kpɔń fí e é jɛ ɖe é. “Totaligbé-zǎnzǎnhwe jí Flagstaff, alǒ
Prescott tɔn, ée ɖo Flagstaff glɔ́ é.” É nyɔ,́ fí e mǐ ɖe ɔ́ nɛ ́ pɛṕɛṕɛ,́ mi
mɔ a, bɔ é sɔgbe pɛṕɛṕɛ.́
15 “É yi jǐ mǐlu koatɔń-nukún-ɖokpó.” Étɛ ́ o, azɔ sixú zɛ—zɛ ɛnɛ wú
ǎ, mǐlu ɛnɛ xwe aga, alǒ atɔɔ́ń, sin ɖo jɔhɔn mɛ, ahǔn alɔkpa ɖěbǔ alǒ
nǔtí, mi mɔ a. Jɔhɔnmɛhún lɛɛ́ nɔ́ gbɔn afɔjlɛj́lɛ ́ afatɔń afatɔń donu
afɔtɔn-nukún-ɛnɛ. Bó ná dó gbɔn akpɔḱpɔ́ lɛɛ́ bǐ ta nu ɔ́ nɛ,́ mi mɔ a.
Bɔ afɔjlɛj́lɛ ́ afatɔń afatɔń donu afɔtɔn-nukún-ɛnɛ ko ɖibla bló mǐlu ɛnɛ
xwe aga. Énɛ́ ɔ́ ká yi jǐ mǐlu koatɔń-nukún-ɖokpó, bɔ gblǒ tɔn ká nyí
mǐlu gban, bó ɖó ninɔmɛ kpɛńxɔ-zweɖotanɔ ɔ́ tɔn, ényí mi ko kpɔń
fɔtóo ɔ́ nɛ.́
16 Bɔ ɖo ɖisíxwé ɔ,́ ɖi lě e un ko ɖɔ nú mi gbɔn ɔ,́ un ɖó kɛń jí, é vɛ ́
jlɛ,́ Wɛnsagun énɛ́ ɔ.́ Fí e É ɖe ɔ́ nɛ,́ bó zyán akɔń, awa lɛɛ́ yi gǔdo,
lobo jǎwe tlɔlɔ, lě e é ɖe gbɔn bó sɔgbe pɛṕɛṕɛ ́ é. Un ɖó kɛń jí kpɔń
gbeɖé hwenu e azɔn nukɔntɔn ɔ́ Yě…Nǔ gěgé tíin ɖo fínɛ ́ sɔ mɔ.̌
17 Ali jí gbɔn wɛ un ɖe ayisɔnmɔ kɛɖ́ɛ,́ bɔ nǔɖé jɛ bó ɖɔ nǔ e un—
un ɖó ná wa é xó nú mì. Bɔ é nyí—é nyí wɛn ce ka wɛ ǎ.
18 Ɖokpó kpɔń ɔ,́ Leo Mercier ɖɔ, bó ɖɔ, “Nɔví súnnu Branham, hwe
ɔ́ nu ná wá su ɖo élɔ́ ɔ́ gúdo,” bó ɖɔ, xwe atɔɔ́ń abǐ ayizɛń mɔ̌ kó wá
yi din, bɔýá ɔ́ tɛńwe, é ɖɔ, “Aklúnɔ ɔ́ ná húzú mawuzɔ́ towe, Nɔví
súnnu Branham.” Bɔ é ɖɔ, “Hwenu e É ná bló ɔ,́ ta nyɔ́ ɔ́ a nǎ vɛ ́ kó
gbɔn dotóoxwé lɛɛ́ ɖě jɛ ɖě ɔ́ gúdo, bó ná ɖɔ xó dó ɖe yě tɔń sín a—
adɔžan lɛɛ́ jí kpódó nǔ lɛɛ́ bǐ kpó wú kpowun.” É sɔgbe ɖó tó wú ǎ, sɔ

mɔ̌ e un ɖi ɖɔ Nɔví súnnu Leo ɖo tíntɛńkpɔń wɛ bó ná nyí ayijlɔj́lɔńɔ
d’é wú é.
19 Amɔ̌ é ká sɔgbe pɛṕɛṕɛ ́ ɖó tó wú ǎ kpowun, ɖó, mi mɔ a, Aklúnɔ
mǐtɔn Jezu blómɔ̌ kpɔń gbeɖé ǎ. Mi mɔ a? Bɔ É yi dotóoxwé lɛɛ́. Mɛ ɖé
ɖo dotóoxwé énɛ́ ɔ.́ Mi tunwun fí e énɛ ́ ɔ́ ɖe ɖo Mawuxówéma ɔ́ mɛ é
a? Sindo Bɛtizata tɔn ɔ.́ Wɔňgblémɔnɔ lɛɛ́ sín ahwan wɔb̌uwɔb́ú ɖé lɛɛ́
wɛ ɖo ayǐmlɔḿlɔ́ ɖo fínɛ,́ sékúnɔ lɛɛ́, afɔkponɔ lɛɛ́, nukúntíntɔńnɔ lɛɛ́,
wǔkúnánɔ lɛɛ́, bó ɖo te kpɔń Wɛnsagun ɔ.́ Din ɔ,́ énɛ ́ ɔ́ ɖo dotóoxwé
yɛ li jí tɔn fí e mɛ lɛɛ́ nɔ́ nɔ te kpɔń azɔngbigbɔ Mawu tɔn ɖe ɖ’ayǐ ɔ́
nyí wɛ. Bɔ Azɔngbɔtɔ́ Mawu tɔn ɔ́ Ɖésúnɔ ɖíe wá bó wá gbɔ azɔn nú
mɛ ɖokpó bó ɖidó e. Hǔn mi sixú ɖó nukún ɖɔ gbɛtɔ́ e ná kú é ɖé,
abǐ mawuzɔẃatɔ́ ɖé ɖɔ é ní wá, bó ná wá wa ɖaxó ɖěbǔ hú lě e énɛ ́
ɔ́ kó ɖe gbɔn ɖ’ayǐ é ǎ. Mi mɔ a? Un sixú kó yí gbe ná ǎ.
20 Amɔ̌ hwenu e un jɛ kɔ lɛ ́ jí lě ɔ,́ Yɛsinsɛn ɔ́ wá jǐ ce. Un byɔ́
nǔwlánnú ɖé Leo. Un sɔ́ wěmaxwɛ ɖé bó wlán ɛ ɖ’ayǐ. É ɖo flugɔɔ́n
tɔn e nyí xɔ é mɛ égbé, nú mi ko yi fí e é ɖe kpɔń ɔ́ nɛ.́ Alwiminiɔḿu
flugɔɔ́n xóxó e nyí xɔ énɛ́ ɔ́ fí e un nɔ sɔ́ agbandídó sín awu ce ɖó
ɖ’ayǐ é wɛ. Nú mi gbɔn hɔn ɔ́ li nu tlóló ɔ,́ aklánta ɖé ɖo ɖisíxwé, ɖo
flugɔɔ́n e nyí xɔ é ɔ́ nukɔn tútútú. É ɖo do ɖo fínɛ.́ Un sɔ́ ɖó dɔň. É
ɖɔ, “Gbe ɖokpó ɔ́ a sixú ɖe élɔ́ ɔ́ tɔń. ‘Mawu ná húzú mawuzɔ́ ɔ́ kpɔń
gbeɖé ǎ, amɔ̌ É ná húzú gbɛtɔ́ e ɖó mawuzɔ́ ɔ́ é.’” Nǔ e ɖó ná nyí
wiwa ɔ́ nɛ.́
21 Mi mɔ a, un—un tunwun nǔ e un ɖó ná wa é, amɔ̌ un—un—un
sixú kpé wú ǎ, un sixú bló ɖo ninɔmɛ e mɛ un ɖe din é ǎ. Ɖó, un ɖó
ná…Nǔɖé ɖó ná jɛ ɖo xo ce mɛ, ée ná zɔń bɔ Mawu ná bló mɔ̌ é.
22 Mǐ kó ɖo linlin wɛ bó ná lɛ ́ kɔ yi xwé gbe. Xwé ɖo vǐ lɛɛ́ jló wɛ,
yě mɛ bǐ wɛ ɖo jlǒjló wɛ na lɛ ́ kɔ yi. Hǔn un ɖo linlin wɛ bó ná kplá
yě lɛ ́ kɔ yi, ényí é jló Aklúnɔ ɔ́ nɛ,́ bɔýá hwenu e Síbígbe sín sinsɛnzɔ́
ɔ́ ná fó gúdo é, bó ná lɛ ́ kɔ yi gbɔn mɔ.̌ Bɛ ́ sín fínɛ ́ ɔ,́ un tunwun ǎ.
Amɔ̌ un tunwun ɖɔ hwenu e nǔɖé ná jɛ ɖo nyɛ mɛ tlóló, bó ná dó bló
bɔ un ná mɔ nǔɖé ɖo nyiɖée mɛ nú mɛ lɛɛ́, bɔ é ná gbɔn vo nú nǔ e
un nɔ mɔ din é. Un ko gbɛ́ mɛ—mɛ lɛɛ́, mi mɔ a, bɔ un—un sɔ́ nɔ́ jló
ná ɖó mǐmá xá yě ɖě ǎ. Mi tunwun nǔ e ɖɔ wɛ un ɖe é, nǔ e un nɔ
ylɔ́ ɖɔ Ricky, Ricketta, yě ɖó nǔ e yě kó wa ɖ’ayǐ lɛɛ́ é. Un ko jlá xó
kpódó ayijlɔj́lɔ́ bǐ kpó, bɔ Mawu kó ɖe xlɛ ́ ɖɔ nǔgbó wɛ gbɔn ali lɛɛ́
bǐ jí ɖokpó ɖokpó. “Bɔ nú yě má ka jló ná ɖi nǔ Ná ǎ ɔ,́ ani o, jǒ yě
dó lo.”
23 Fínɛ ́ wɛ un xwe, bó ná yi Bud gɔń zǒ hwenu e jǎwe élɔ,́ bó ná jɛ
alixlɛḿɛtɔźɔ́ jí ɖo jǐ fínɛ.́ Bó ná yi nɔ te ɖo gbětótló mɛ, bó ná jó ɖa
ce kpódó atán ce kpó dó nú yě wú. Bɔ ényí Aklúnɔ ɔ́ jló ɖɔ má yi fíɖé
hǔn, É ná sɛ ́ xó ɖé dó mì, bɔ un na kó jɛ te bó yi bló ɖ’é jí.

24 Bɔ ɖo ali ɔ́ jí, bó jǎwe ayisɔnmɔ ɔ,́ É ɖó mì te. Bɔ un mɔ fí e ée
nyí…nǔ e kɔn wa wɛ un ɖe é. Un ɖo—un ɖo ali ce jí xwé nǔ ɖěvo
kɔn lo. Bɔ un lin nǔ kpɔń ɖɔ, nú un ko jɛ xwé gbe ɔ,́ un na ko bló nǔ
e mǐ nɔ́ ylɔ́ ɖɔ xoɖiɖɔ dó mɛɖée gbe mɛ é, bɔýá bó ná yí ɖó kan jí,
bɔ énɛ ́ ɔ́ gúdo ɔ́ bónú mɛ lɛɛ́ ná mɔ nǔ e zɔń bɔ hǔzúhúzú vawun élɔ́
tíin dó é.
25 Din ɔ,́ yɔkpɔv́ú lɛɛ́ e mi, mi nú mǐ ná vɛ́ kó…Mi nú mǐ ná ɖɔ ɖɛ
xógó kpɛví ɖé.
26 Aklúnɔ Jezu, mǐ ɖo kú dó wɛ nú hwenu élɔ́ ɔ,́ bó ná dó tunwun
ɖɔ mǐ kplé ɖo fí, mɛwínnyáwínnyá lɛɛ́ kpódó mɛxó lɛɛ́ kpó, kpódó
mɛ e ɖo wǐnnyáwínnyámɛ kpódó mɛxómɛ kpó tɛńtin lɛɛ́ é kpó. Bɔ mǐ
kplé, ɖo Mavɔ mavɔ mɛ sín akpá élɔ́ xwé, ɖokpó gɔ́ ná bó ná dó ɖɔ
xó dó wǔ We bó ɖɔ dó nǔ e ɖó mǐmá xá Gbɛ mavɔ mavɔ ɔ́ wú.
27 Bɔ mɛ wínnyáwínnyá élɔ́ lɛɛ́ e ɖo ayǐjínjɔń ɖo fí gbadanu din lɛɛ́
ɔ,́ yětɔn lɛɛ́ ɖé lɛɛ́ ɖo kúnnuɖewéma yětɔn lɛɛ́ ná sɔ́ wɛ, ɖě lɛɛ́ kó sɔ́
kúnnuɖewéma yětɔn lɛɛ́. Amɔ̌ un mɔ nǔ jɛ wú, Aklúnɔ, ɖɔ nǔɖé jɛ
ganxixo ywɛywɛ ɖé tlóló cóbɔ hǔnhúnhúnhún ɖaxó, abǐ wǔwú ɖaxó
énɛ́ ɔ́ ná jɛ ɖo sókan ɔ́ mɛ ɖo jǐ dɔň, ɖo Tucson totaligbe, hwenu
e Wɛnsagun Aklúnɔ ɔ́ tɔn lɛɛ́ jɛ te wá dó é. Un flín nǔ e nyí ɖiɖɔ é,
kpódó—kpódó ɖo ɖeɖóvo mɛ ɔ́ nǔ e kan mɛ wínnyáwínnyá lɛɛ́ é kpó.
Un xo ɖɛ, Aklúnɔ, bónú A nǎ dó alɔ mǐ bónú mǐ ná mɔ nukúnnú jɛ
mɛ. Bónú má sixú ɖɔ nǔɖé nú mɛ wínnyáwínnyá élɔ́ lɛɛ́, gbadanu din,
nǔ e ná dó alɔ yě ɖo tomɛyiyi ɔ́ mɛ é. Ɖó, Aklúnɔ, mǐ mɛ bǐ wɛ ɖó
hudó alɔdó énɛ́ ɔ́ tɔn ɖo hwe élɔ́ nu.
28 Xo ɖɛ dó mǐ jí ɖó kpɔ.́ Sɔ́ hwɛ mǐtɔn lɛɛ́ kɛ mǐ. Bɔ nú nǔ ɖěbǔ
e mǐ wa sín hwenu e mǐ ɖo fí é, má nyɔ́ nukún Towe mɛ ǎ ɔ,́ mǐ xo
ɖɛ ɖɔ A nǐ sɔ́ kɛ mǐ. Ðó mǐ mɔ nǔ jɛ wú, égbé, ɖɔ mǐ kún ɖó gǎn—
gǎnjɛẃǔ sɔ tɔn ɖěbǔ ó. Mǐ tunwun nǔ e sɔ e ja ɔ́ ná hɛn wá é ǎ. È
ɖǒ ná sɔ́ nǔ nú mǐ égbé bónú mǐ húzú kpan nukɔn sɔ e ja ɔ.́ Bɔ, Tɔ́
Mawu, ɖěwagbɔn ɖokpó géé wɛ ɖe bɔ mǐ tunwun bó ná wa mɔ,̌ énɛ ́
ɔ́ wɛ nyí ɖɔ, mǐ ná sɔ́ nǔ bó ná dó mɔ We, ɖó zaanɖé din ɔ́ mǐ mɔ nǔ
jɛ wú ɖɔ mǐ mɛ bǐ wɛ ná bló. Bɔ mǐ ɖó ná kpan nukpɔn ɛ hwe ɖé nu,
alǒ ɖo fifa mɛ, ɖi xɔńtɔn ɖé alǒ ɖi vǐ ɖé ɖɔhun, alǒ ɖi kɛntɔ́ ɖé ɖɔhun.
É ní gbɔn akpá, Aklúnɔ, ɖɔ mǐ ná nyí nǔ ɖěvo ɖěbǔ zɛ vǐ wǎnyínámɔ
Hwi Ɖésúnɔ tɔn lɛɛ́ wú. Nǎ bónú nǔ élɔ́ lɛɛ́ e mǐ byɔ́ lɛɛ́ é ní nyí mɔ,̌
ɖo Jezu sín Nyǐkɔ mɛ. Amǐ.
29 Égbé ɔ,́ hwenu e un ɖo gběhan nyanya lɛɛ́ xwa wɛ, ɖo zǎnzǎn
tɛɛ́n ɔ,́ un mɔ tɛn ɖé ɖo Mawuxówéma ɔ́ mɛ, bɔ un lin ɖɔ é ná nyí
nǔ ɖagbe ɖé ɖɔ má xa ɖo hwe élɔ́ nu. Bɔ nǔ énɛ́ ɖé wɛ…bó sixú gɔn
nǔ e jɛ xá bó hɛn hǔn nú mɛ é nyí, amɔ̌ un lin kpowun ɖɔ má sɔ…́
kpowun nú—kpowun nú cɛj́ú ywɛywɛ ɖé, bó ná dó ɖɔ xó. Un jló ná

xa élɔ́ ɔ́ ɖo wěmata 18 gɔ́ Mɛmímɛ́ Luki tɔn ɔ́ mɛ. Wɛnɖagbe wlántɔ́
ɛnɛ ́ lɛɛ́ bǐ wɛ wlán nǔ d’é wú. Wěmata 18 gɔ́ ɔ́ kpódó wěmafɔ 18 gɔ́
ɔ́ kpó.

Bɔ gǎn ɖokpó kanbyɔ́ ɛ, bó ɖɔ, Mɛši ɖagbe, étɛ ́ un ka ɖó ná
wa bo ná ɖu gbɛ mavɔmavɔ sín gǔ?
Bɔ Jezu ka yí gbe n’i ɖɔ, Étɛẃú wɛ a ylɔ́ mì ɖɔ mɛ ɖagbe? mɛ

ɖěbǔ nyí mɛ ɖagbe, zɛ mɛ ɖokpónɔ géé wú ǎ, mɛ énɛ́ ɔ,́ Mawu
wɛ.
A tunwun sɛń lɛɛ́, Ma lɛ aga ó, Ma hu mɛ ó, Ma ja ajo ó, Ma

ɖe kúnnu agɔ ó, Sí tɔ́ towe kpódó…nɔ towe kpó.
Bɔ…ka yí gbe n’i ɖɔ, Sín dɔňkpɛvú mɛ ce ɖokpóó wɛ un ko
bló, bó kó ɖo sɛń énɛ́ lɛɛ́ bǐ nyi wɛ.
Ée Jezu se mɔ̌ ɔ,́ é ɖɔ n’i ɖɔ, Nǔ ɖokpó géé wɛ kpo nú we: sa

nǔ e…a ɖǒ ɔ́ bǐ, bó má akwɛ́ tɔn nú wamamɔnɔ lɛɛ́,…a nǎ ɖó
dɔkun lɛɛ́ ɖo sɛx́wé:…wǎ, bó xwedó mì.

30 Un lin ɖɔ, xó ɔ,́ Wǎ, Xwedó Mì, énɛ ́ ɔ́ ná kó nyí wěɖexámɛ ɖagbe
hú gǎn e un sixú kó ná mɛ ényí xó ɖɔ nú yɔkpɔv́ú děgba we afɔwó
wɛ un ko ɖe, alǒ ényí xó ɖɔ nú mɛ wɛ un ɖe ɖi lě e un ɖo blǒbló wɛ
pɛṕɛṕɛ ́ gbɔn é ɖɔhun. Gbeɖiɖe ɖé wɛ, bó nyí nǔ ɖaxó hú gǎn e un lin
ɖɔ è ko sɔ́ xwlé mɛɖěbǔ kpɔń, bɔ ɖo tají ɔ́ mɛ wínnyáwínnyá ɖé é,
“Xwedó Mì.”
31 Mi ná xwedó mɛɖé. Din ɔ,́ mi vɛ ́ kó…Mi sixú flín énɛ ́ ɔ.́ Mi na
xwedó mɛɖé. Bɔ lě e mi nɔ xwedó mɛ ɔ́ gbɔn ɔ,́ mi ɖeji dó énɛ́ ɔ́ wú,
mɛ e xwedó wɛ mɛ énɛ́ ɔ́ ɖe é. Mi mɔ a? Mǐ…
32 Pɔĺu ɖokpó kpɔń ɖɔ, “Mi nyí xwedótɔ́ ce lɛɛ́ lě e un nyí Klísu
tɔn gbɔn é.” Ɖo xógbe ɖěvo mɛ ɔ,́ “Ɖi lě e un nɔ xwedó Klísu gbɔn é
ɖɔhun pɛṕɛṕɛ ́ ɔ,́ mi xwedó mì.”
33 Bɔ din ɔ,́ ɖo gǒ hǔzúhúzú tɔn élɔ́ jí, ni—ninɔmɛ gbɛ tɔn élɔ́ e mɛ
mǐ bǐ nɔ́ wá é. Bɔ azɔn mɔǩpán ɔ,́ mi ko se bɔ un nɔ sú xó ɖɔ Ricky,
Ricketta, kpódó nǔ ɖěvo lɛɛ́ kpó. Énɛ́ ɔ,́ xweta ɔ́ wɛ. Xweta e mɛ mǐ
ɖo gbɛ nɔ wɛ ɖe ɔ́ wɛ. Mɛ énɛ́ ɔ́ lɛɛ́ wɛ ɖo nǔgbó mɛ ǎ.
34 Mɛ énɛ́ lɛɛ́ ɔ́ cí mɛ ɖi mǐdɛɛ lɛɛ́ ɖɔhun. Yɔkpɔv́ú énɛ́ ɔ́ lɛɛ́ e ɖo fí
kpódó sokpɛń élɔ́ lɛɛ́ kpó, ɖo wezun jí jɛ-dě-jɛ-dě ɖo ali jí, ée nɔ ɖo
yěɖée zán wɛ gbɔn mɔ,̌ bó nɔ́ ɖo sigáa nu wɛ bó nɔ́ ɖo ahan syɛńsyɛń
nu wɛ lɛɛ́ é, bɔ nyɔňuví lɛɛ́ nɔ sɔ́ nǔ kpódó wunhínhɔń kpó, kpódó
nǔ lɛɛ́ kpó ɔ,́ yě nyí nyɔňuví súnnuví mǐdɛɛ lɛɛ́ ɖɔhun. Mi mɔ a?
Gbɛtɔńyínyí wɛ yě nyí. Yě nɔ́ ɖó wǎn yíyí. Yě nɔ́ ɖu nǔ. Yě nɔ́ nu
sin. Yě nɔ́ dɔ́ amlɔ. Yě nɔ́ gbɔjɛ.́ Yě ɖó ná kú. Yě cí mɛ ɖi mǐ ɖɔhun
pɛṕɛṕɛ.́ É ɖó mɔ̌ có yě ká kó…

35 Yɛ nyanya ɖé wɛ ɖo yě jí. Yě tunwun ǎ. É nyí ɖó—ɖó mɛ lɛɛ́ wú
wɛ ǎ, amɔ̌ ɖó, hwe ɖé lɛɛ́ nu ɔ,́ mɛkplátɔ́ e yě xwedó é ɖé kplá yě
gbɔn ali nyanya jí.
36 Din ɔ,́ mi mɛ nyɔňuví lɛɛ́ kpódó súnnuví lɛɛ́ kpó tunwun nǔ hú
mɔ.̌ Mi tunwun a. È ko kplɔń nǔ mi hú mɔ.̌ Mi ɖó mɛjitɔ́ e nyɔ́ hú lɛɛ́,
nǔkplɔńmɛ é nyɔ́ hú gǎn ɖɔ è nǎ wa nǔ mɔȟunkɔtɔn ɖé é. Mi tunwun
nǔ hú mɔ.̌
37 Amɔ̌ yědɛɛ lɛɛ́ wɛ ǎ, mi mɔ a, ɖó agun e mɛ yě nɔ́ yi lɛɛ́ nyí agun
walɔ yɔy̌ɔ́ tɔn lɛɛ́, bó ɖo alɔ walɔ yɔy̌ɔ́ tɔn jí. Bɔ yě—yě nɔ́ vɛ ́ kó nɔ
gbɛ nú azǎn ɔ́ kpowun, bó ná dó nyí mɛ e mɛ gěgé tunwun hú gǎn. Bɔ,
óo, mɛ ce lɛɛ́ mi! Nǔ e nyí…Walɔ ɖagbe lɛɛ́ húzú jijɔ ɖagbe ɖo nukún
yětɔn mɛ. Mi mɔ a? Hǔn yě, nǔ e…Ɖi lě e un ko ɖɔ azɔn ɖokpó kpɔń
ɔ,́ ɖo manahɛnvlɛv́lɛ ́ e un kpɔń ɖo fí é mɛ, é kó lín din ǎ, dó Sodɔḿu
kpódó Gomɔɔ́ kpó wú, ɖɔ nyɔňu élɔ́ e jí yɛ nyanya ɖe ɔ́ ɖɔ nú—nú
Lɔťi ɖɔ, “Nǔ e a nɔ ylɔ́ ɖɔ wunhínhɔń ɔ,́ un nɔ ylɔ́ ɖɔ jijɔ ɖagbe.”
38 Jezu ɖɔ, “Nǔ e jɛ ɖo Nɔwée sín azǎn lɛɛ́ mɛ ɔ,́ mɔ̌ ɖokpó ɔ́ wɛ é
ná lɛ ́ jɛ ɖo wǐwá Gbɛtɔv́í ɔ́ tɔn hwenu.” Hǔn mǐ lɛ ́ lɛ ́ kɔ wá tɛn énɛ ́ ɔ́
mɛ ɖokpó gɔ́ ná.
39 Mi nú mǐ ná kpɔń nya élɔ́ ɔ,́ nú cɛj́ú ywɛywɛ ɖé, ɖěe wú mǐ xa
nǔ dó é. É ɖo wɛn ɖɔ è ji lé vǐ kpɛví élɔ́ ɖo xwé ɖagbe ɖé gbe, ɖi lě
e é nyí gbɔn nú mi mɛ vǐ kpɛví lɛɛ́ ɖɔhun. Mɛjitɔ́ ɖagbe lɛɛ́ wɛ kplɔń
ɛ káká bɔ é su. Ɖó, é ɖe xlɛ ́ ɖɔ mɔ̌ wɛ nǔgbó, hwenu e Jezu sɔ́ sɛń
Mawu tɔn lɛɛ́ xwlé e é. É ɖɔ, “Sín dɔňkpɛvú mɛ ce ɖokpóó wɛ un ko
ɖo énɛ́ lɛɛ́ nyi wɛ.” É xlɛ ́ ɖɔ é kó—é kó nyí— é kó nyí kpínkplɔń ganjí
káká bɔ é su. É nyí nǔvɔńɔ ɖé kpowun ǎ. Bɔ mi ka tunwun a, è—è
kplɔń ɛ káká bɔ é su bónú é ná tunwun nǔ e sɔgbe é, yɔkpɔv́ú ɖi mi
ɖɔhun lɛɛ́ bǐ wɛ é nyí mɔ̌ ná. Ta nyɔ́ ɔ́ é su ɖo nɔ kpódó tɔ́ kpó e nɔ
ɖi xɛsi nú Mawu lɛɛ́ é glɔ,́ bónú—bónú—bónú è nǎ dó kplɔń ɛ ganjí,
hwenu e é ɖo yɔkpɔv́ú nyí wɛ é. É nyɔ,́ énɛ ́ ɔ́ nyɔ́ ganjí.
40 Bɔýá, hwenu e é ɖo yɛy̌ɛv́í vǔ ɖé nyí wɛ é ɔ,́ nɔ tɔn ɖó nǔjlómɛnú
ɖaxó lɛɛ́ ɖɔ é ná nyí nǔsúɖaxó ɖé gbe ɖokpó. Tɔ́ tɔn ɖó akwɛ,́ bɔ é
sixú dó e wěmaxɔḿɛ bó—bó ná dó ná ɛ wěmasise bónú é ná sixú…
bónú é ná tɔń kpódó wěmasise ɖagbe ɖé kpó bó ná dó sixú kpé wú
bó nyí nǔɖé ɖo gbɛ ɔ́ mɛ. Bɔ kpódó ayijlɔj́lɔ́ e nɔ kpódó tɔ́ kpó élɔ́ ɖó
é kpó, hwenu e yě ná kplɔń vǐ kpɛví élɔ́ é ɔ,́ bɔ bɔýá ɔ́ é wá su hwenu
e é yí kúnnuɖewéma tɔn ɖi lě e é nyí nú mi gbɔn é ɖɔhun, mi mɔ
a, hwenu e é gbɔn wěmaxɔmɛ dín bó se wěma tɔn é. Bɔýá é wɛ nyí
nǔ e wú—wú nɔ kpódó tɔ́ kpó énɛ́ ɔ́ nɔ́ gó dó bó nɔ́ hun xomɛ dó ɖo
gbɛzán yětɔn mɛ é vlafo. Bɔýá ɔ,́ ɖo azǎn énɛ́ lɛɛ́ mɛ ɔ,́ é ɖó sɔ́ ɖagbe
ɖagbe lɛɛ́, ɖi lě e mi nɔ ɖó mɔťo lɛɛ́ ɖɔhun, bó ɖó tɔ́ kpódó nɔ kpó
ɖagbe ɖi lě e mi mɛ bǐ ɖó gbɔn é ɖɔhun, ée nɔ́ mɔ nǔ jɛ wú, ɖɔ mi ɖó

awu ɖagbe ɖagbe lɛɛ́, kpódó—kpódó mɔťo ɖé kpó, bó sixú…bó nɔ́ vɛ ́
kó ɖu gbɛ kpowun, ɖi nǔ e mi ɖó égbé ɖɔhun pɛṕɛṕɛ.́
41 Bɔ tɔ́ kpódó nɔ kpó ɔ́ kpódó ée nyí…nɔ́ ɖo ɖɛ xo wɛ tɛgbɛ bónú—
bónú vǐ yětɔn ní má tɔń gbɛtɔ́ yǎyá ɖé kpowun ó, bónú é ní nyí gbɛtɔ́
e vɛ ́ jlɛ ́ é ɖé. Mɛjitɔ́ lɛɛ́ bǐ wɛ énɛ́ ɔ́ nɔ́ jló. Mi ka se ɖɔ Jezu ɖɔ xó dó
sɛń énɛ ́ ɔ́ wú ɖɔ, “Sí tɔ́ towe kpódó nɔ towe kpó,” bó ɖó te a? Mi mɔ
a? Bɔ énɛ́ ɔ́ wɛ nyí nǔjlómɛnú mɛjitɔ́ lɛɛ́ ɖěbǔ tɔn, bó ná dó wa nǔ e
nyɔ́ hú bǐ nú vǐ yětɔn lɛɛ́, ɖěe yě sixú bló é, bó ná dó ná kplɔń, bó ná
dó ná yě nǔ e bɔýá ɔ́ yě má kpé wú bó ɖó ǎ lɛɛ́ é. Nǔ e un nɔ lin dó
vǐ ce lɛɛ́ wú é ɔ́ nɛ.́
42 Un nɔ lin nǔ kpɔń, hwe ɖé lɛɛ́ nu, ɖo wěmaxɔmɛ yiyi hwenu, din;
un nɔ lin nǔ kpɔń, un na sɛ ́ Becky kpó Sarah kpó Joseph kpó dó bónú
yě ná yi wěmaxɔmɛ linsinmɛ tɔn élɔ́ lɛɛ́ kpódó nǔ lɛɛ́ kpó, fí e nǔ élɔ́
bǐ ɖo jijɛ wɛ ɖe é wɛ a? Un nɔ lin nǔ kpɔń ɖɔ un na sɔ́ yě bó ná lɛ ́
kɔ yi sókan mɛ, bó—bó ná hɛn yě bónú yě ná su ɖo jǐ dɔň kpódó ée
nyí…ɖi lě e Ɛndyɛɛ́n lɛɛ́ nɔ́ nɔ gbɛ gbɔn é ɖɔhun.
43 Amɔ̌ nǔ e ɖ’é mɛ ɔ́ ɖíe. Nǔ e ɖo vǐ kpɛví ɔ́ mɛ ná wá tɔń jɛ wě
jí. Fí ɖěbǔ e é ná bo nyí ɔ,́ é ɖó ná tɔń, é ná wá tɔń jɛ wě jí. Ényí nǔ
nyanya wɛ ɖo xomɛ dɔň ɔ,́ é ná wá tɔń jɛ wě jí ɖo Ɛndyɛɛ́n lɛɛ́ gɔnu
mɛ. Ényí nǔ ɖagbe wɛ ɖo xomɛ dɔň ɔ,́ é ná wá tɔń jɛ wě jí ɖo gɔnu
ɖěbǔ mɛ. Mi mɔ a? Nǔ e ɖo vǐ kpɛví ɔ́ mɛ wɛ nyí xó ɔ,́ lě e vǐ kpɛví
ɔ́ nyí blǒbló gbɔn é, nǔ e ɖo xo mitɔn mɛ é. Bɔ nǔ e mi nyí din é wɛ
nyí nǔ e mi na ɖibla nyí ɖo kpikpotɔ́ gbɛzán mitɔn tɔn mɛ. Hǔzúhúzú
tɛn ɖé mɛ wɛ mi ɖe.
44 Mi ka tunwun nǔ ɔ́ a? Jijɔ húzúhúzú nú Jezu Klísu lɛɛ́ kanwe
ayizɛń ɖo kanwe ko jí nyí blǒbló jɛ nukɔn nú xwe ko-nukún-ɖokpó
ɖíɖó. É nyí ɖiɖe xlɛ.́ Kɛńsísɔ́ lɛɛ́ ɖe xlɛ ́ mɔ.̌ Kanwe ayizɛń ɖo kanwe
ko jí mɛ e wá Klisu gɔń lɛɛ́ é tɔn, wá cóbɔ yě ɖó xwe ko-nukún-ɖokpó.
Midɛɛ lɛɛ́ ɔ,́ hwenu e mi zɛ xwe énɛ́ ɔ́ ɖíɖó wú gúdo ɔ,́ mi nɔ dó ɖɔ
do bó nɔ́ jínjɔń walɔ mitɔn lɛɛ́ mɛ d’é jí. Oh, é sixú jɛ, dandan. Yě nɔ́
wá, ɖo xwe kanɖé gban, kanwe ko, ɖíɖó mɛ, amɔ̌ é hán ɖésú. Mi mɔ
a?
45 Hwenu e mi ɖo wǐnnyáwínnyá mɛ dó é wɛ mi nɔ sɔ́ miɖée dó bló
nǔ e mi nyí é ná. Mi nɔ sɔ́ nǔjlómɛnú mitɔn lɛɛ́ ɖó te nú nǔ e mi jló ná
wa é, kpódó nǔ e sín gǎn dó wɛ mi nɔ ɖe bó ná dó hɛn wá cicɛ mɛ ɖo
gbɛ élɔ́ mɛ é kpó. Mi nɔ lin tamɛ d’é wú. Bɔ nú mi ɖo tamɛ lin d’é wú
wɛ ɔ,́ nǔgbó ɔ,́ linlin mitɔn ɔ,́ é nɔ́ nyí sísɔ́ ɖó nukɔn ɖo linlin mitɔn
mɛ gbɔn nǔ matunwunmatunwun e—e nɔ kpa acɛ nú linlin mitɔn é
ɖé gbla mɛ. Bɔ énɛ ́ ɔ́ gúdo ɔ́ nú é húzú jɛ mɔ̌ ɖo linlin mitɔn mɛ ɔ,́ énɛ ́
ɔ́ mi nɔ ɖɔ xó tɔn, ɖɔ mi na bló. Bɔ énɛ ́ ɔ́ gúdo ɔ́ nǔjlómɛnú mitɔn lɛɛ́
nɔ́ kun mi yi é kɔn.

46 Hǔn, tɔ́ kpódó nɔ kpó ɔ,́ yě ɖo nukún ɖó wɛ ɖɔ súnnu
wínnyáwínnyá élɔ́ ní…ɖó nǔjlómɛnú e wa ɖaxó lɛɛ́ é; akwɛ́ e kpé
é bó ná dó hɛn yě wá cicɛ mɛ. Bɔ énɛ ́ ɔ́ gúdo ɔ,́ bɔýá ɔ,́ yě xo ɖɛ ɖɔ
dɔň—dɔňkpɛ élɔ́ ní—ní mɔ nyɔňá énɛ ́ ɔ.́ Mi mɔ a, yě—yě kó wa nǔ
e wú yě sixú kpé lɛɛ́ é bǐ. Bɔýá é ɖó sɔ́ ɖɛkpɛ ɖɛkpɛ lɛɛ́, bɔ—bɔ bɔýá
nyɔňu gěgé gege wɛ tunwun i.
47 Bɔ nǔ e è nǎ kó zán dó súnnu wú ɔ,́ è nǎ kó zán dó nyɔňu wú, ɖě
ɖo ɖě ɔ́ tɛnmɛ, mi mɔ a, ɖó gbɛtɔ́ gbɛ wú ɖɔ xó dó wɛ mǐ ɖe, lǐndɔň
lɛɛ́, súnnu kpódó nyɔňu kpó we lɛɛ́ bǐ.
48 Bɔ énɛ́ ɔ́ gúdo ɔ,́ hwenu e súnnuví ɔ́ mɔ nyɔňá élɔ́ bǐ gúdo ɔ,́ mi mɔ
a, é húzú jɛ “gbɛ fɛɛ nɔ,” mɔ̌ wɛ mǐ nɔ́ ylɔ́ ɖɔ, wá jɛ tɛn ɖé mɛ bɔ é byɔ́
ɖɔ é ní hu ado ɖó nǔ nabí ɖé wú ǎ. Mɛjitɔ́ tɔn lɛɛ́ kó ɖó kwɛ.́ É ɖó…
Tawun wɛ é nyí…É húzú gǎn. Mawuxówéma ɔ́ ɖɔ xó dó wǔ tɔn ɖo
fí, dó ée nyí…ɖi dɔňkpɛv́ú, gǎn dɔkunnɔ dɔňkpɛv́ú ɔ́ ɖɔhun. Bɔ mǐ nɔ́
mɔ ée nyí…Ɖo dɔňkpɛv́ú mɛ ɔ,́ bɔýá hwenu e é ɖo wǐnnyáwínnya mɛ
xwe tɔn lɛɛ́ ɖó wɛ ɔ,́ é tɔń sín wěmaxɔmɛ kɛɖ́ɛ ́ nɛ,́ é sɔ́ kúnnuɖewéma
tɔn kɛɖ́ɛ ́ nɛ,́ bɔýá, aklúnɔzángbla we ɖé jɛ nukɔn ná, abǐ nǔɖé, é húzú
jɛ…É ɖu gǎn, bɔ é ɖó nǔ e ayi lɛɛ́ sixú kó jló lɛɛ́ é bǐ.
49 Bɔ súnnuví ɔ́ ká nyí Ricky égbé tɔn ɖé ǎ. Dɔňkpɛvú ɖagbe ɖagbe
ɖé wɛ n’i. Un ɖi ɖɔ, hwenu e Luki wlán nǔ dó wǔ tɔn ɔ,́ alǒ Maki, un
ɖi ɖɔ é wɛ, Jezu kpɔń ɛ bó xo zǐn, ɖó É yí wǎn n’i. Mi mɔ a? Nǔɖé
tíin bó kúnkplá dɔňkpɛvú ɔ.́ Mɛnyínyí ɖagbe ɖé tíin bó cá kan xá
dɔňkpɛvú élɔ.́ Fítɛ ́ é gosín? Xwédo ɖagbe e kplɔń ɛ sɛń Mawu tɔn lɛɛ́,
bó mɔ nǔ jɛ wú ɖɔ é nɔ́ nyi yě é ɖé mɛ wɛ é gosín. Bɔ é bló mɔ,̌ sín
yɔkpɔv́ú tɔn mɛ ɖokpóó.
50 Bɔ súnnuví ɔ́ ɖó nǔjlómɛnú ɖé; é ɖó jlǒ Gbɛ Mavɔ mavɔ tɔn. É
ɖɔ, “Mɛši ɖagbe, ani wɛ un sixú wa bó ná dó ɖu Gbɛ Mavɔ mavɔ sín
gǔ?”
51 Mi mɔ a, nǔ bǐ e mi na bo ɖó ɖo gbɛ ɔ́ mɛ ɔ,́ lǐndɔň e ɖo xo mitɔn
mɛ é nɔ́ ɖɔ nú mi ɖɔ nǔɖé tíin bó hudó mi, bɔ mi ɖó ǎ. Gbɔn dɔkunjijɛ
kɛɖ́ɛ ́ gbla mɛ ɔ…́Abǐ, é nɔ́ byɔ́ dɔkunjijɛ dandan tɛgbɛ ǎ. É sixú nyí,
mɛ gěgé tunwun mɛ, nyɔňuví ɖɛkpɛ ɖé, é nyɔ́ ɖɛkpɛ sɔ mɔ̌ káká bɔ é
sixú bló bónú è sɔ́ linlin ɖó jǐ tɔn. Bɔýá é nyí mɛɖé bɔ mɛ gěgé tunwun
ɖo wěmaxɔmɛ. Bɔýá súnnuví ɔ́ sixú sɔ́ nyɔňuví ɖěbǔ e jló e é. É nɔ́ mɔ
ɖo éɖée mɛ ɖi ayi tɔn j’ayǐ ɖɔhun. Ayǐj’ayǐ nɛ ́ ǎ. Énɛ ́ ɔ́ ná yɔ́ folówa
e ɖo gle mɛ é ɖɔhun. Mi mɔ a? É ná wá yi. É ná nɔ ayǐ káká ɖé ǎ. Lɛ ̌
dó lɛ ́ dó hwesivɔ́ tɔn we ɖé kpowun ɔ,́ énɛ ́ ɔ́ kó wá yi, énɛ ́ ɔ́ gúdo ɔ́
mi ɖó lǐndɔň e ɖó ná nɔ gbɛ káká sɔýi Mavɔ mavɔ é ɖé.
52 Bɔ dɔňkpɛvú wínnyáwínnyá élɔ́ ɖó ná kó ɖó mɛnyínyí ɖagbe
ɖagbe ɖé, ɖó é sɔ́ éɖée xlɛ ́ Aklúnɔ Jezu, bɔ mǐ tunwun ɖɔ é jɛ kpoli.
É ɖɔ, “Mɛši ɖagbe, ani wɛ un sixú wa bó ná dó ɖó Gbɛ Mavɔ mavɔ?”

53 É ɖɔ, “Nɛ̌ gbɔn bɔ a ylɔ̌ Mì ɖɔ mɛ ɖagbe,” bó ɖɔ, “hwenu e a
tunwun ɖɔ Mɛ ɖagbe ɖokpó géé jɛń wɛ ɖe é, bɔ Mawu nɛ?́” Mi mɔ a?
Ani ɖɔ wɛ nya wínnyáwínnyá ɔ́ ɖe ɖo élɔ́ ɔ́ mɛ? Ɖɔ É wɛ nyí Mawu.
Mi mɔ a? É ɖɔ, “A tunwun sɛń lɛɛ́. Nyi yě.”

É ɖɔ, hǔn é ɖɔ, “Sɛń tɛ ́ lɛɛ́, Mɛši?”
54 É ɖɔ, “Sɛń ée nyí ‘sí tɔ́ towe kpódó nɔ towe kpó,’ kpódó kpikpotɔ́
kpó tɔn lɛɛ́ é.”
55 É ɖɔ, “Un ko bló élɔ́ ɔ,́ sín yɔkpɔv́ú ce mɛ ɖokpóó káká bó wá su.
A mɔ a, un ko bló élɔ́ ɔ.́”
56 É ɖɔ, “Có nǔ ɖokpó hwe dó we. Yi, bó yi bɛ ́ nǔ e ɖo así towe lɛɛ́
sa, bó sɔ́ akwɛ́ tɔn má nú wamamɔnɔ lɛɛ́, bó xwedó Mì.”
57 Nyɔňá tɛ ́ nɛ!́ Énɛ ́ ɔ́ sixú kó nyí Piyɛɛ́, Jaki, abǐ Jǎan, ɖě ɖo yě mɛ.
Mi mɔ a, è hɛn dɔňkpɛvú ɔ́ bó kplɔń ganjí bɔ é su, bó sɔ́ ɛ xlɛ ́ Klísu,
bónú é nyí zǐnzán ɖo nǔwúkpíkpé e é ɖó lɛɛ́ é bǐ mɛ, bónú é ná nyí
zǐnzán, ta nyɔ́ ɔ́ é se wěma, bó wínnyá, bó jɛ dɔkun, lobo ɖó zǐn, fí
e é sixú kó sɔ́ Wɛnɖagbe ɔ́ xlɛ ́ ɖe ɔ́ nɛ,́ bɔ é ká gbɛ́ Ɛ. Mi kpɔń—mi
kpɔń tamɛmasɔgbe nú e énɛ́ ɔ́ nyí nú súnnuví wínnyáwínnyá énɛ́ ɔ!́
Mi mɔ a?
58 “Xwedó Mì.” Din ɔ,́ mi mɔ a, é byɔ́ ɖɔ é ní xwedó mɛɖé. Din ɔ,́
é ɖó ná xwedó zǐnnyinyi mɛ e é nɔ́ dó gbɛ xá lɛɛ́ é tɔn, zǐnnyinyi
nyɔňuɖaxó wínnyáwínnyá ɖé tɔn, zǐnnyinyi súnnuví lɛɛ́ sín gbɛ ̌ e mɛ
é byɔ́ é ɖé tɔn, azɔǧbɛ ́ tɔn lɛɛ́ ɖo wěmaxɔmɛ, abǐ é ná xwedó Jezu
Klísu. Ɖo ɖagbewiwa tɔn bǐ mɛ ɔ,́ é tunwun ɖɔ émí kún ɖó Gbɛ Mavɔ
mavɔ ó.

Vǐ lɛɛ́ e mi, nǔ e wú mi ɖó ná lin nǔ dó é ɔ́ nɛ.́ Mi mɔ a?
59 Din ɔ́ mi kpɔń súnnuví ɔ́ gbadanu din, nǔ e é sixú kó nyí é, kpódó
nǔ e é nyí é kpó, nǔ e é nyí é gbadanu din. É ɖo fíɖé. Súnnu ɖé wɛ é
nyí. É ɖo fíɖé. É ɖo te kpɔń Hwɛɖɔxámɛ. É ɖo te bó ná kpan nukɔn
Hwɛɖɔxámɛ ɔ́ ɖo Azǎn énɛ́ ɔ́ gbe, ɖó é gbɛ́ nyɔňá ɖokpó e è sɔ́ xlɛ ́ mi
mɛ dɔňkpɛvú lɛɛ́, ɖo ɖibla nyí ninɔmɛ ɖokpó ɔ́ mɛ; dɔňkpɛvú ɖɛkpɛ
ɖɛkpɛ lɛɛ́, kpódó mɛnyínyí ɖagbe ɖagbe kpó, tɔ́ kpódó nɔ kpó ɖɛkpɛ
ɖɛkpɛ lɛɛ́, nǔ e mi ɖó é, é tlɛ byɔ́ ɖɔ mi ní wa azɔ̌ dandan ǎ afi nú é
jló mi nɛ.́ Mi mɔ a?
60 Amɔ̌ nǔ ɖěvo lɛ ́ ɖe bó nɔ́ yi xá énɛ́ ɔ.́ Nǔɖé tíin bó nɔ́ yi xá énɛ́ ɔ.́
Xó énɛ́ ɔ,́ gbadanu din ɔ,́ ná kú kpɔń gbeɖé ǎ. É lɛ ́ kpo ɖo gbehwán ɖé
nyí wɛ nú súnnu wínnyáwínnyá ɖokpó ɖokpó, nyɔňu wínnyáwínnyá
ɖokpó ɖokpó, “Xwedó Mì.” Mi mɔ a?
61 Xóɖiɖɔ lɛɛ́ nɔ́ kú ǎ. Hwe ɖěbǔ nu e mi ɖɔ xó dó ɖɔ nǔɖé é ɔ,́ mi
vɛ ́ kó flín kpowun, é ná bó nyí ɖo mɔťo mitɔn mɛ ɖo ali jí wɛ oo,
é ná bó nyí ɖo agba ɔ́ jí wɛ oo, é ná bó nyí ɖo alikplétɛn xá xɔńtɔn

towe sunnuví alǒ nyɔňuví wɛ oo, fíɖěbǔ e é ná bó nyí ɔ,́ é nɔ́ kú kpɔń
gbeɖé ǎ. É ɖó—é ɖó ná nɔ gbɛ káká sɔýi.
62 Hwenu e un mɔ nyɔňuví énɛ ́ e un…zǎn ɖě ɔ́ mɛ ɖo nǔmimɔ ɔ́ mɛ
ɔ,́ nyɔňuví wínnyáwínnyá ɖɛkpɛ ɖɛkpɛ, manahɛnvlɛt́ɔ́ Hollywood tɔn
ɖé é, un mɔ ɛ bɔ é ɖo kúkú wɛ, bó ɖo alɔ dlɛń wɛ, bó ɖo tíntɛńkpɔń
wɛ bó ná mɔ alɔdó. É kú ɖó nǔ jɛ jǐ tɔn ɖo hǔn linu, Ɖyɔv̌ǐ Monroe.
Bɔ énɛ́ ɔ́ gúdo ɔ́ xwe we ɖíe bɔ énɛ́ ɔ́ jɛ, bɔ un mɔ ɛ bɔ é ɖo kúkú wɛ.
Bɔ azǎn we wá yi gúdo ɔ́ é kú nǔgbó.
63 Énɛ́ ɔ́ gúdo ɔ,́ zǎn ɖě ɔ́ mɛ ɔ,́ un se nyɔňuví énɛ ́ ɔ́ sín gbe. Nɛ?̌
Vǐ ce kpɛví lɛɛ́ wɛ ɖo ɖiɖɔ nú mì wɛ ɖɔ, “Papáa, a nɔ jɛ te yi Tɔsisa
Kɔmalɛḿálɛ ́ Tɔn énɛ́ ɔ́ tó, hwebǐnu.” Yě ɖɔ, “Yě ɖó manahɛn mɔȟun
ɖé bó ná vlɛ,́ égbé gbadanu.” Yě ɖɔ nú mì ɖɔ gbadanu ɖé jí wɛ é ɖe,
aklúnɔzángbla ɖokpó abǐ we ɖo nukɔn mɛ. Un lin nǔ kpɔń, “É nyɔ,́
un jló ná yi kpɔń énɛ ́ ɔ,́ ɖó un ko jɛ te yi tɔ énɛ ́ ɔ́ tó, azɔn we abǐ atɔn;
azɔn atɔɔ́ń mɔ̌ wɛ, un lin.” É nyɔ,́ un—un jló ná yi kpɔń.
64 Bɔ Ɖyɔv̌ǐ Marilyn Monroe ɖo manahɛnvlɛv́lɛ ́ énɛ ́ ɔ́ mɛ. É
nyɔ,́ nyɔňuví e un mɔ ɖo nǔmimɔ ɔ́ mɛ ɔ́ nɛ.́ Bɔ é ɖo fínɛ,́ ɖo
yɛwúnkɔnnyidǒwú ɔ́ mɛ, kpódó nǔwiwa lɛɛ́ kpó, manahɛn ɖěe é vlɛ ́
ɖo Tɔsisa Kɔmalɛḿálɛ Tɔn mɛ ɔ́ ɖésúnɔ, hwenu e é wún yɛ énɛ́ ɔ,́ ta
nyɔ́ ɔ́ xwe afɔtɔn wá yi é. Yɛ xóxó ɖé wɛ, xwe ko wá yi tɔn vlafo. Bɔ é
kó kú din ɔ́ xwe we ɖíe. Bɔ é lɛ ́ kpo ɖo fínɛ,́ bó ɖo gbɛ, nǔwiwa lɛɛ́ bǐ
kpódó xóɖiɖɔ lɛɛ́ bǐ kpó. Mi mɔ a? É lɛ ́ kpo ɖo yǐyí ɖo mayítóo kan
jí sɔ mɔ̌ káká bɔ é lɛ ́ kpo ɖo gbɛ.
65 Énɛ́ ɔ́ kɛɖ́ɛ ́ wɛ ǎ, amɔ̌ nǔ ɖokpó ɖokpó e mǐ nɔ́ ɖɔ é nɔ́ ɖo gbɛ.
Xó ɖokpó ɖokpó e mǐ nɔ ɖɔ é sixú kú ǎ. Xóɖiɖɔ lɛɛ́ ɖo dǐndín wá yi
gbɔn xɔ ɔ́ mɛ wɛ din, ninɔmɛ mɛ lɛɛ́ tɔn lɛɛ́. Televizyɔɔ́n nɔ wlí yě.
Mi sixú ɖɔ xó ɖo fí tútútú, bɔ yě ná se gbe mitɔn gbɔn gbɛ ɔ́ bǐ mɛ,
ɖo nukúnxwixwe ɖokpó énɛ́ ɔ́ mɛ. Cóbónú mi ná tlɛ se ɖo xɔ́ élɔ́ sá
lɔ ɔ,́ é nɔ́ kó yi gbɔn gbɛ ɔ́ bǐ mɛ, gbɔn mɔ lɛɛ́ jí.
66 Bɔ ekláan ɖaxó Mawu tɔn ɔ́ nɔ́ wlí énɛ ́ ɔ.́ Bɔ wǔdíndán ɖokpó
ɖokpó kpódó nǔwiwa ɖokpó ɖokpó e mi nɔ bló é kpó ɔ,́ mi ɖó ná
húzú kpan nukɔn ɛ ɖo Hwɛɖɔxámɛ hwenu. Mi mɔ a? Hǔn, nyaví
wínnyáwínnyá, nǔ ɖagbe ɖé wɛ é nyí ɖɔ è nǎ nɔ te, bó lin tamɛ dó
nǔ élɔ́ lɛɛ́ wú kpɔń, mi mɔ a, ɖó mi na lɛ ́ vɔ́ húzú kpan nukɔn yě. Mi
mɔ a?
67 Mi nú mǐ ná jɛ súnnu wínnyáwínnyá énɛ́ ɔ́ gúdo, ali e hun n’i
é, bó sɔ́ miɖée ɖó tɛn tɔn mɛ. Bɔ nyɔňuví ɖé, ɖi lě e é nyí nú Becky
kpódó Marilyn kpó gbɔn é pɛṕɛṕɛ,́ mɔ̌ ɖokpó ɔ́ ɖi lě e mi ɖo te ɖo tɛn
tɔn mɛ gbɔn é ɖɔhun pɛṕɛṕɛ,́ bɔ mi sixú se Gbe énɛ́ e lɛ ́ kpo ɖo gbɛ é.
68 É lɛ ́ kpo ɖo gbɛ. É lɛ ́ kpo ɖo tɛn sɛ wɛ. Nǔnywɛ́ xéɖéxéɖé ɖɔ, “Ɖo
xwe ko mɛ din ɔ́ yě ná wlí Gbe Tɔn ɖésúnɔ e É dó ɖɔ xó ná é, xwe

afɔwó wá yi.” É lɛ ́ kpo ɖo gbɛ. Ɖi hwǎn kpɛví e jɛ agbetɔ-awoyó mɛ é
ɖɔhun ɔ,́ aslɔkɛ ́ ɔ́ nɔ́ nɔ te kpɔń gbeɖé ǎ. É nɔ́ yi agě ɔ́ jí, mǐlu afatɔń
mɔǩpán, bó nɔ́ lɛ ́ kɔ wá.
69 Nú gbe ɖé kó ɖi dó ɖɔ xó ɖo jɔhɔn mɛ gbɔn mɔ̌ kpɔń ɔ,́ é nɔ́ kú
kpɔń gbeɖé ǎ. Nǔɖěbǔ ɖe bɔ mi sixú ɖɔ ɖo Hwɛɖɔxámɛ hwenu ǎ. É
ɖo fínɛ ́ pɛṕɛṕɛ.́ Gbe Jezu Klísu tɔn ɔ́ ná ɖo gbe ɖe nú dɔňkpɛ énɛ ́ ɔ́
wɛ, “Xwedó Mì,” bɔ éyɛ ́ ná ɖo gbǐgbɛ ́ wɛ, ɖo ekláan ɔ́ jí, wǔbláwúblá,
ɖó é ɖó nǔ gěgé wútu. Mi mɔ a? É tlɛ sixú nyí ɖɔ mǐ kún tlɛ…É ɖó ná
nyí akwɛ́ tɛgbɛ ǎ. É sixú nyí nǔ ɖěvo lɛɛ́. Mi mɔ a? Nǔɖěbǔ e mǐ nɔ́
mɔ dó mɔ nǔ vívɛńá hú gǎn ylɔ̌ énɛ ́ ɔ́ é, mi mɔ a, é nɔ́ cí akwɛ́ ɖɔhun
nú mǐ. É nɔ́ húzú nǔ e nɔ́ sɔ́ mǐ byɔ́ nǔ nyinyɔ mɛ.
70 Din ɔ́ mi nú mǐ ná xwedó e kpɛɖé. Ani wɛ ká jɛ hwenu e é gbɛ́ é?
É ɖótó Gbe Klísu tɔn énɛ ́ ɔ́ ǎ. É yi xá xɔńtɔn tɔn lɛɛ́.
71 Ée, mi mɛ vǐ kpɛví lɛɛ́ ɔ,́ vǐ kpɛví ɖagbe ɖagbe lɛɛ́ wɛ mi mɛ bǐ
nyí, bɔ mi na wá ɖó xɔńtɔn dandan, amɔ̌ mi kpɔń xɔńtɔn alɔkpa e mi
ɖó é. Ényí xɔńtɔn énɛ́ ɔ́ ɖo xwixwedó Klísu wɛ hǔn, mi yi xá xɔńtɔn
énɛ́ ɔ.́ Mi xwedó Klísu, mi lɔmɔ.̌ Amɔ̌ nú é má ka nɔ́ bló ǎ ɔ,́ mi ma
bló ó.
72 Mi nú mǐ ná kpɔń ɛ. Mǐ wá mɔ ɖɔ bɔýá ɔ́ é hɛn xɔńtɔn tɔn lɛɛ́ wú.
É húzú gǎn ɖaxó ɖé. Gǎn ɖaxó ɖé wɛ n’i ɖo hwe énɛ́ ɔ́ nu. Ɖo nukɔn
mɛ ɔ,́ mǐ wá mɔ ɖɔ nǔ wá yi nukɔn n’i sɔ mɔ̌ káká bɔ é—é—é ɖó ná
gbá agɔ̌ ɖěvo lɛɛ́ gɔ́ ná bó ná dó bɛ́ nǔ tɔn lɛɛ́ d’é mɛ. Bɔ énɛ́ ɔ́ gúdo ɔ́
é ɖɔ ɖo éɖée mɛ, hwenu e é wá nyí mɛxó gúdo é, bɔ wǐnnyáwínnyá
mɛ sín nǔlinkpɔń lɛɛ́ kpódó nǔ lɛɛ́ kpó kó wá yi gúdo é, nǔ e é kó wa
lɛɛ́ é bǐ ɔ,́ bɔýá ɔ,́ é wɛ nyí jǒnɔyíyí.
73 Nú súnnu mɛxó ɖé alǒ nyɔňu mɛxó ɖé, ɖi nyɛ ɖɔhun, asi ce, nɔ
mitɔn lɛɛ́ kpódó tɔ́ mitɔn lɛɛ́ kpó, nǔ nabí ɖé ɖe bɔ yě sixú lin vɔv́ɔ́ ǎ.
Yě sixú ǎ, yě nɔ́ jló ná tɔń bó—bó ná kán wezun jɛ-dě-jɛ-dě ɖo ali lɛɛ́
jí, mi tunwun a, ɖi—ɖi lě e nyaví wínnyáwínnyá lɛɛ́ ná kó bló gbɔn é
ɖɔhun, kpódó nyɔňu wínnyáwínnyá lɛɛ́ kpó ǎ. Ɖǒkpé lɛɛ́, kpódó mɛ
e ná nyí asi mitɔn alǒ asú mitɔn kpó, abǐ, mi mɔ a, yě ɖó énɛ́ ɔ́ ɖo
linlin yětɔn mɛ ǎ. Yědɛɛ lɛɛ́ ɔ,́ yě ɖó vǐ, ée sín nǔ nɔ́ ɖu ɖo ayi mɛ nú
yě lɛɛ́ é. Mɔ̌ wɛ é ná nyí gbɔn nú mi mɛ bǐ, sɔ e ja, ényí sɔ e ja ɖé ɖe
ɔ́ nɛ.́ Mi mɔ a?
74 Bɔ mi mɔ nyaví ɔ,́ lo, kpódó bɔýá…Bɔýá é tlɛ da asi kpɔń gbeɖé
ǎ. Bɔ, có ɔ,́ é ká nyí gǎn ɖaxó ɖé. Bɔ é nɔ́ jínjɔń…
75 Bɔ ɖi lě e é ɖe gbɔn ɖo Jeluzalɛḿu, mɔ̌ ɖokpó ɔ,́ égbé ɔ,́ yě nɔ́ ɖu
nǔ ɖo xɔ ta, lěhwenu, nú fífá wá tíin, ɖo kɔx́ota ɖo gbadanu.

Bɔ mǐ wá mɔ mɛ ɖěvo bɔ è ɖe ɖiɖe tɔn kpó é kpó: nǔbyɔɖ́utɔ́ ɖé.

76 Bɔ súnnu ɔ,́ ɖěe è ko hɛn bɔ é su bó—bó ná dó wlí yɛy̌i nú nɔzo
tɔn, bó wa nǔ mɛ ɖě lɛɛ́ tɔn lě e mɛ ɖě lɛɛ́ ɖó ná kó wa nǔ tɔn gbɔn
ɔ,́ mi mɔ a, gbɔn ylɔ̌ Klísu tɔn énɛ́ ɔ́ sín gbǐgbɛ ́ gbla mɛ ɔ,́ ɖo vivɔnu
ɔ…́É cí ɖi, súnnuví e è ko hɛn bɔ é su ɖo xwé mɔȟun gbe ɔ,́ énɛ ́ ɔ́ kún
ná kó jɛ zɔ n’i ó ɖɔhun, amɔ̌ nǔ e jɛ ɔ́ nɛ.́ Nǔ e jɛ ɔ́ nɛ.́
77 Bɔ nya ɖé nɔ́ ɖo ayǐmlɔḿlɔ́ ɖo hɔntogbó ɔ́ kpá, bɔ è nɔ ylɔ́ nyǐkɔ
tɔn ɖɔ Lazáa, ée nɔ ɖo nǔɖuɖu byɔ́ ɛ wɛ, ma mɔ ɖu é. É nɔ ba ɖɔ émí
ló kó ɖu nǔ e nɔ hlɛń kɔn nyi ayǐ bɔ é nɔ za, é tlɛ nɔ́ nyí nú nǔbyɔɖ́utɔ́
ɔ́ wɛ ǎ, lo ɔ́ nú avǔn lɛɛ́. Bɔ akpa kpé wǔtu tɔn bǐ. Amɔ̌ nya ɔ́ fɛ ́ wǔ
ɖo hǎ tɔn jí, ɖo hwe énɛ́ ɔ́ nu, sɔ mɔ̌ káká bɔ é sɔ́ nɔ́ se wǔvɛ́ nú mɛ
ǎ. É wá húzú jɛ xomɛkútɔ,́ ɖó é kó gbɛ́ nǔ e Klísu xwlé énɛ́ ɔ́ é.
78 Bɔ bɔýá gbadanu ɖokpó ɔ,́ gayɛnu ɔ,́ hwenu e é ɖo kɔf́u e mɛ vɛɛ̌n
ɖagbe lɛɛ́ ɖe é ɖě sɔ́ xo dó ɖě wú é hwenu ɖó wɛ, kpódó nyɔňu ɖɛkpɛ
ɖɛkpɛ lɛɛ́ tɔn kpó ɔ,́ yě mɛ e dó sikánú lɛɛ́, bó lɛ ́ lɛ ̌ dó é, kpódó nǔ
mɔȟun lɛɛ́ kpó, kpódó nǔ e ayi tɔn sixú kó jló lɛɛ́ é bǐ kpó, bó ɖo kɔf́u
ɖě sɔ́ xo dó ɖě wú wɛ. Nǔbyɔɖ́utɔ́ ɖé ká ɖo ayǐmlɔḿlɔ́ ɖo hɔntogbó ɔ́
kpá.
79 Bɔ cóbónú ayǐ ná hɔń ɔ,́ zǎnzǎn ɖěe bɔ d’é wú ɔ,́ é kó ɖo zomɛ, bó
ɖo axwá dó wɛ bónú Lazáa énɛ́ ɔ́ ní wá kun sin dó ɖɛ̌ tɔn ta. Hǔzúhúzú
nǔjijɛ ɔ́ tɔn.
80 Bɔ mi ɖó kɛń jí, hwenu e é ɖɔ, “Tɔ́ Ablaxámu,” din é ɔ,́ é lɛ ́ kpo ɖo
nǔ flín wɛ ɖɔ Ablaxámu wɛ nyí Jwifu lɛɛ́ sín tɔ.́ É ɖɔ, “Tɔ́ Ablaxámu,
sɛ ́ nǔbyɔɖ́utɔ́ Lazáa énɛ ́ ɔ́ dó nú é ní wá do fí kpódó sin kpɛɖé kpó ɖo
alɔví tɔn lɛɛ́ nu, bó ná dó kun dó nufló ta nú mì. Myɔɖɛ́ élɔ́ lɛɛ́ ɖo ya
dó nú mì wɛ.”
81 Bɔ é ɖɔ…bɔ Ablaxámu ɖɔ, “Mɔ̌ wɛ, un sixú wa mɔ̌ ǎ,” ma lɛ ́ dó
kpá. “Énɛ́ ɔ́ kɛɖ́ɛ ́ wú wɛ ǎ, a mɔ a, è ko ná we nyɔňá towe ɖo gbɛ
towe hwenu.”
82 Hwetɛńu wɛ è ko ná ɛ ɖe? Hwenu e Jezu ɖɔ, “Xwedó Mì” é. Amɔ̌
é ká gbɛ.́ É sɔ́ ali e é sixú kó mɔ bó ná dó ɖó akwɛ.́ Bɔ énɛ ́ ɔ́ sɔgbe,
nǔtí nylá ɖo akwɛɖ́íɖó mɛ ǎ, amɔ̌ mi xwedó Jezu hwenu e mi ɖo mɔ̌
bló wɛ é. Mi mɔ a? Bɔ é ká mlɛ ́ ali ɖě ɔ,́ kpódó togun ɔ́ kpó.
83 Bɔ mi mɔ ɖɔ, é ɖɔ, bɔ Ablaxámu ɖɔ, “Énɛ́ ɔ́ kɛɖ́ɛ ́ wú wɛ ǎ, do
gɔngɔn ɖé ɖo hwi kpódó é kpó tɛńtin, bɔ gbɛtɔ́ ɖěbǔ ko dó asá kpɔń
ǎ, bó ká ná dó asá kpɔń ǎ. Yě mɛ e ɖo fínɛ ́ lɛɛ́ sixú wá fí ǎ, bɔ mɛ élɔ́
lɛɛ́ e ɖo fí lɛɛ́ sixú yi dɔň ǎ. È ko sɔ́ ɖ’ayǐ. Gbɛtɔ́ ɖěbǔ kó dó asá kpɔń
ǎ abǐ ná dó asá ǎ.”
84 Mi bo ɖótó e. É jló ná nyí wɛnɖagbejlátɔ́ ɖo hwe énɛ́ ɔ́ nu. Ylɔ̌ e
Jezu kó da sɛ ́ dó e, bónú—bónú é ná dó xwedó E ɔ,́ é kó se, bó ná dó
nyí mɛ e nɔ kplá lǐndɔň lɛɛ́ wá, ɖi súnnu wínnyáwínnyá ɖé ɖɔhun ɔ,́

é lɛ ́ lɛ ́ kɔ wá ayi mɛ n’i. É flín, ɖɔ jí lé émí ɖó nɔví súnnu atɔɔ́ń, bɔ yě
ɖo gǔdo ɖo ayǐkúngban jí, bɔ é jló ná mɔ yě ɖo tɛn énɛ́ ɔ́ mɛ ǎ.
85 É ɖɔ, “Sɛ ́ Lazáa dó, lo, bónú é ní lɛ ́ kɔ yi ɖɔ nú nɔví ce súnnu lɛɛ́
ɖɔ yě ní má wá fí ó.” Ɖo xógbe ɖěvo mɛ ɔ,́ “Mi yí gbe nú ylɔ̌ ée nyí,
‘Xwedó Mì’ tɔn ɔ́ é.” Mi mɔ a?

Amɔ̌ é ɖɔ, “Yě, yě ná bló ǎ.”
86 É ɖɔ, “Ɛɛn, ényí mɛ ɖé ná fɔń sín mɛkúkú lɛɛ́ mɛ, ɖi Lazáa ɖɔhun,
bó lɛ ́ kɔ yi ɖɔ nú yě ɔ́ nɛ.́”
87 Mi mɔ a, é ɖe xlɛ ́ ɖɔ, hwenu e mǐ kú gúdo ɔ,́ ayi mitɔn nɔ́ lɛ ́ kpo
ɖo te. É flín. Ablaxámu ɖɔ, “Vǐ ce, flín, ɖo azǎn towe lɛɛ́ mɛ.” Mi mɔ
a? Mi nɔ lɛ ́ kpo ɖo flǐnflín wɛ. Mi nɔ dɔn flǐn mitɔn bú ǎ. Mi nɔ flín.
88 Bɔ flǐnnú e nya énɛ́ ɔ́ sixú kó ɖó lɛɛ́ é, hwenu e é lɛ ́ kpo ɖo tɛn
ɖokpó ɔ́ mɛ é, é flín nyɔňá e é kó ɖó hwenu e Jezu ɖɔ, “Xwedó Mì” é.
Amɔ̌ é xwedó mɛ nyanya ɔ,́ togun nyanya ɔ.́ É yi byɔ́ togun nyanya
ɔ́ mɛ, bó nɔ́ yi tɛn nyanya ɔ́ mɛ, bó yi fó dó Mavɔ mavɔ tɛn nyanya ɔ́
mɛ; bó ná nyí vǐvávívá ɖo Azǎn énɛ́ ɔ́ gbe, ɖo zɔ nú Mawu káká sɔýi.
89 Jezu lɛ ́ ɖɔ xógbe ɖaxó e hɛn hǔn nú mɛ é ɖé, “‘Mɛ ɖěbǔ na bó
fɔń sín mɛkúkú lɛɛ́ mɛ bó lɛ ́ kɔ yi ɔ,́ yě ɖo nǎ ɖi wɛ ǎ. Ɖó, yě ɖó sɛń
Mɔyízi tɔn, bɔ nú yě má ɖótó énɛ́ ɔ́ ǎ ɔ,́ hǔn yě ɖo nǎ se wɛ nú mɛ
ɖěbǔ na bó fɔń sín mɛkúkú lɛɛ́ mɛ ǎ. Yě na ɖi ǎ.’”
90 Étɛẃú? Étɛẃú? Sɛń ɔ́ ká kó ɖɔ xó dó ɖɔ nǔ mɔȟun ɖé a? Ɛɛn. “Nǔ
e mi jló ɖɔ gbɛtɔ́ lɛɛ́ ní wa nú mi é wɛ mi ná wa nú yě lɔmɔ.̌” Bɔ é kó
nɔ gbɛ ɖ’ayǐ ɖo sɛń ɔ́ glɔ.́ Amɔ̌ é ká jó nǔbyɔɖ́utɔ́ ɔ́ dó nyi hɔntogbó ɔ́
kpá. Mi mɔ a? É kó—é kó nɔ gbɛ ɖo Mawu sɛń lɛɛ́ glɔ,́ cógancó é ká
xo kpo bó ná dó mɔ Gbɛ Mavɔ mavɔ ɖaxó énɛ́ ɔ.́
91 Vǐ lɛɛ́ e mi, mi mɛ bǐ, ɖokpó ɖokpó ɔ,́ mi cí ce lɛɛ́ ɖɔhun. Mi mɛ
bǐ, ɖokpó ɖokpó ɔ,́ mi cí vǐ ce lɛɛ́ súnnu kpódó nyɔňu kpó ɖɔhun. Ɖo
ali ɖé jí ɔ,́ mi nyí nǔgbó, mi mɔ a, nú è ɖo xó ɖɔ wɛ ɖo yɛ li jí ɔ́ nɛ.́ Énɛ ́
ɔ́ sɔgbe. Aklúnɔ Mawu sɔ—́sɔ́ lǐndɔň mitɔn lɛɛ́ ɖó nukúnkpédómɛwú
ce glɔ,́ ɖó mi nɔ wá, bó nɔ́ wá ɖó tó mì. Mi ɖi nǔ nú mì. Mi mɔ a?
Bɔ ɖo tínmɛ xógbe ɔ́ tɔn ɖé mɛ ɔ,́ mi nyí vǐ ce lɛɛ́ súnnu kpódó nyɔňu
kpó. Énɛ́ ɔ́ sɔgbe.
92 Tɛgbɛ ɔ́ mi flín, nǔ ɖaxó ɖé wɛ é nyí ɖɔ è nǎ nyi Mawu sɛń lɛɛ́.
Gǔ ɖěe gosín Mawu gɔń é ɖé wɛ é nyí ɖɔ è hɛn mɛ bɔ mɛ su ɖo xwé
ɖagbe ɖé gbe. Bɔ è nǎ nyí vǐ kpɛví ɖagbe ɖagbe kpódó mɛnyínyí e mi
ɖó é kpó ɔ,́ é nyɔ.́ É jí wǔ, ɖɔ è nǐ se wěma. É tlɛ jí wǔ ɖɔ è nǐ nɔ gbɛ
ɖo to e ɖo éɖésú sí élɔ́ mɛ. Mǐ ɖó nǔ e tamɛ mǐ ná dó kú é gěgé.
93 Amɔ̌ nǔ ɖokpó tíin bɔ mi nɔ vɛ ́ kó ɖu gǔ tɔn kpowun ǎ. É byɔ́ ɖɔ
mi ní yí gbe Ná. Gbɛ Mavɔ mavɔ ɔ́ wɛ. Bɔ Jezu xwixwedó kɛɖ́ɛ ́ jí wɛ

mi na bló gbɔn, gbɔn lɛv̌ɔj́ɔ sín nǔmɛgbingbɔn núnywɛ́ kɛɖ́ɛ ́ jí. Mi ma
dó vɛ̌ ná ó.
94 Un se hwenuxó kpɛví ɖé, dó nya ɖé wú, óo, é jɛ hɛň. Bɔ é—é nɔ́
jló tɛgbɛ bó ná…Xɛxó kléwún, mɔ̌ ɖɔhun ɖé wɛ. É ɖo mɔ̌ có, é nɔ́ ɖo
hǔn mɛ nú mì tɛgbɛ. Bɔ gbe ɖokpó ɔ́ é gbɛ folówa ɖé. Bɔ majíkiblóbló
folówa wɛ, bɔ folówa ɔ́ yí gbe n’i, bó ɖɔ, “A ko jɛ hɛň ɖo gbɛ towe bǐ
hwenu.” É ɖɔ, “Din ɔ́ byɔ̌ nǔ e jló we ɔ,́ bɔ é ná nyí nǐná we.”
95 É ɖɔ, “Só e ɖo finɛ ́ nɛ ́ ní hun, bónú má yi byɔ́ mɛ bó ná yi ba siká
e ɖo só ɔ́ mɛ é.”
96 “É nyɔ,́” é ɖɔ, “é ná byɔ́ ɖɔ a nǐ hɛn mì dó wǔ we fíɖěbǔ e a xwe
é. Mi mɔ a? É ná byɔ́ ɖɔ a nǐ hɛn mì dó wǔ we. Hǔn, fíɖěbǔ e un ɖe
ɔ,́ énɛ ́ ɔ́ a sixú byɔ́ nǔ e jló we é.”
97 É zɔn yi só ɔ́ kɔn, bɔ só ɔ́ hun, bɔ é zɔn byɔ́ mɛ. Siká kpódó
diamáan lɛɛ́ kpó gɔ́ tó mɛ tó mɛ ná, lě e xɛxó kpɛví ɔ́ ɖɔ gbɔn é. É sɔ́
folówa ɔ́ ɖó ée nyí—ɖó ée nyí távo ɖé, alǒ, awǐnnya ɖé jí. Bɔ é kán
wezun bó sɔ́ awǐnnya xɔ akwɛ́ ɖaxó tawun ɖé, bɔ é ɖɔ, “Un ɖó ná sɔ́
élɔ́ ɔ́ yi xlɛ ́ xɔńtɔn ce lɛɛ́. Bɔ din ɔ́ un ko nyí súnnu dɔkunnɔ. Un ɖó
nǔ bǐ lo. Un ɖó ná sɔ́ élɔ́ ɔ́ xlɛ.́”
98 Bɔ gbɔn mɔ̌ ɔ́ folówa ɔ́ ɖɔ xó, “Amɔ,̌” bó ɖɔ, “a wɔn nǔ tají ɔ.́”
99 Énɛ́ ɔ́ é kán wezun bó yi fɔ, é ɖɔ, “É nyɔ,́ bɔýá un na—un na sɔ́
sikágó ɖokpó. Un na sɔ́ kpatágangó ɖokpó.” Bɔ gbɔn mɔ̌ ɔ́ é ɖɔ, “Un
na—un na yá wǔ tɔń, bó ná yi ɖɔ lě do e un jɛ dɔkun sɔ é, kpódó nǔ
e un ɖó bǐ é kpó nú mɛ lɛɛ́.”
100 Bɔ é jɛ hɔn ɔ́ li nu, bɔ folówa ɔ́ ɖɔ, “Amɔ̌ a wɔn nǔ tají ɔ.́”
101 Énɛ́ ɔ́ é lɛ ́ kán wezun lɛ ́ kɔ. É ɖɔ, “Mǐ nɔ́ mɔ awǐnnya tɛnmɛ tɛnmɛ
lɛɛ́ gan tɛnmɛ tɛnmɛ lɛɛ́ bǐ ɖ’é mɛ fí.” Énɛ́ ɔ,́ é fɔ awǐnnya ɖé. É ɖɔ,
“Un ná yi, bó yi sɔ́ awǐnnya élɔ́ xlɛ ́ mɛ lɛɛ́ awǐnnya alɔkpa e è dǒ bló
só élɔ́ ná é, énɛ ́ ɔ́ un sixú ba ali ce mɔ bó wa élɔ́ ɔ́ kɔn.” Mi mɔ a?
102 Bɔ é jɛ ali xwe hɔn ɔ́ li nu, bɔ folówa ɔ́ ɖɔ, nú ée nyí…azɔn gǔdo
gúdo tɔn tɔn ɔ,́ “A wɔn nǔ tají ɔ.́”

“Óo,” é ɖɔ, “óo, bɔ nu dó.”
103 Mi mɔ a, é sɔ́ jló ná ɖótó e ɖě ǎ, “A wɔn nǔ tají ɔ,́” bɔ é kán
wezun tɔń gbɔn hɔn ɔ́ li nu. Bɔ hwenu e é bló é ɔ,́ hɔn ɔ́ sú ɖo gǔdo
tɔn, kpódó folówa e ɖo xo ɔ́ mɛ é kpó. Nǔ tají ɔ́ wɛ nyí folówa ɔ.́ Mi
mɔ a? Nǔ tají ɔ́ wɛ nyí folówa ɔ.́
104 Xwe nabí ɖé kó wá yi, hwenu e un ɖo yɔkpɔv́ú nyí wɛ, ɖi mi mɛ
bǐ ɖɔhun, ɖo fí, ɖo kanlinnyitɛn ɖé ɖo jǐ fí, ɖo Phoenix taligbé. Nǔ
ɖé xa wɛ un ɖe, dó ayǐkúngbanglɔ-́dɔkunbiba wú, ɖo xójláwéma ɖé
mɛ dó ayǐkúngbanglɔ-́dɔkunbatɔ́ ɖé wú. Hwe énɛ́ ɔ́ nu ɔ,́ ali ɖěbǔ kó
gbɔn fí ɖo hwe énɛ́ ɔ́ nu ǎ, aliswɛɛ́ń kɔǵɔd́u tɔn kpɛví kpɛví ɖé lɛɛ́

kpowun wɛ. Yě lɛ ́ kpo ɖo ayǐkúngbanglɔ-́dɔkun ba wɛ sukpɔ́ tɔn ɖo
fí, mi tunwun a.
105 Amɔ̌ ayǐkúngbanglɔ-́dɔkunbatɔ́ élɔ́ kó wá, bɔ é kó mɔ akwɛ́ gěgé,
bó kó kplé siká gěgé. Bɔ ɖo ali tɔn jí wá xwe xwé ɔ,́ é yi nɔ goxɔ e é
mɔ é ɖé mɛ. Bɔ é ɖó avǔn ɖé kpó é kpó, bɔ, a—avǔn ɔ,́ é dó e kan mɛ
dó nyi kɔx́ota. Bɔ ɖo zǎn énɛ́ ɔ́ mɛ ɔ,́ gběvún ɖé ɖo xwixwedó e wɛ,
bó ná dó sɔ́ siká élɔ́ ɔ.́ É kó fɔ ɖo Ɛsipányi ayǐkúngban glɔ́ dɔkun kun
tɛn xóxó ɔ,́ bɔ é wá xwe xwé kpó é kpó. Bɔ avǔn ɔ́ jɛ hǐhó jí.
106 Bɔ nya ɔ́ jló ɖɔ avǔn énɛ́ ɔ́ ní dó tagba nú émí ǎ. É ɖɔ, “Bɔ nu
dó.” É ɖɔ, “Sɔ ɔ,́ un na sɔ́ élɔ́ ɔ́ yi xwé, ɖo—ɖo toxo mɛ.” Bɔ un ná…
Nǔkplɔńmɛ e ɖo hwenuxó ɔ́ mɛ ɔ́ ɖíe. “Un ná yi da élɔ́ ɔ́ sa, bɔ un
na nyí súnnu akwɛńɔ ɖé. Bɔ un ná xɔ mɔťo vɛnkpɛn vɛnkpɛn lɛɛ́. Bɔ
un na ɖó nyɔňu alɔkpa lɛɛ́ bǐ bó ná yi agɔɖ̌uɖu ɖaxó ɖaxó lɛɛ́ tɛndo
mɛ. Bɔ un na nyí súnnu akwɛńɔ ɖé, ɖó un ko xogo ayǐkúngbanglɔ-́
dɔkungɔnu ɔ.́ Un ɖó siká ɖo fí, wǒkógo tɔn.” Bɔ é ɖɔ, “Un na…”
107 Bɔ hwenu e é ɖo tíntɛńkpɔń wɛ bó ná yi mlɔ́ ayǐ ɔ,́ avǔn ɔ́ lɛ ́ kpo
ɖo hǐhó wɛ magbokɔ, ɖó avǔn ɔ́ mɔ gběvún ɔ́ ja, bɔ é ɖo cɛb́ɛćɛb́ɛ ́ zɔn
wɛ ja, bó ɖo te ɖɔ ayǐkúngbanglɔ-́dɔkunbatɔ́ ɔ́ ní yi mlɔ́ ayǐ.
108 É lɛ ́ fɔń, bó lɛ ́ sú xó dó avǔn ɔ́ jí, bó ɖɔ, “Bɔ nu dó.” Bɔ avǔn ɔ́
wɛn bó tɛńkpɔń bó ná gba akpá nú gǎn tɔn ɖɔ awǒvínú ɖé tɔ—tɔwu.
Bɔ hwenu e é…
109 Hwe ɖěvo nu ɔ,́ hwenu e avǔn ɔ́ jɛ hǐhó jí é ɔ,́ ayǐkúngbanglɔ-́
dɔkunbatɔ́ ɖó cakaviwun ɖé. É jló ɖɔ è nǐ dó tagba nú émí ǎ, énɛ ́ ɔ́ é
sí te bó yi da tú avǔn ɔ.́ Bɔ gběvún ɔ́ hu ayǐkúngbanglɔ-́dɔkunbatɔ́ ɔ,́
ɖo zǎn énɛ́ ɔ́ mɛ. Dlɔ̌ ɖagbe ɖagbe e é kú lɛɛ́ é bǐ dó wa ɖagbe ɖěbǔ
n’i ǎ. Étɛẃú? É xo gbe e ɖo akpá gba n’i wɛ é ɔ́ cí.
110 Mɛɖěbǔ ɖe bó sixú tɛńkpɔń bó wa nǔ ɖěbǔ, vǐ lɛɛ́ mi, bó ná dó
glɔń ali nú mi bónú mi ná gɔn nǔ nyanya wa kpɔń gbeɖé, hwenu e è
ko hɛn mi bɔ mi su lě e mi ɖe gbɔn é, ényí é ma nyí mi—mi ná mɔ
ɖo miɖée mɛ ɖɔ Nǔɖé ɖɔ nú mi ɖɔ mi ní má bló ó ǎ. Din ɔ,́ mi ma nú
mi ní xo Gbe énɛ́ e ɖo akpá gba nú mi wɛ nɛ́ ɔ́ cí ó.
111 Bɔ tɛgbɛ ɔ́ mi flín, mi yí gbe nú Gbe énɛ́ e ɖɔ, “Xwedó Mì” é, bɔ
tɛgbɛ ɔ́ mi ná mɔ sinkɔn e sɔgbe é. Un ɖi nǔ ɖɔ mi na bló, un ɖeji dó
mi wú. Amɔ̌ tɛgbɛ ɔ́ mi ni nɔ vɛ ́ kó flín kpowun ɖɔ Jezu, Gbe énɛ́ ɔ,́
ɖo gbɛ ɖo ayǐkúngban jí gbadanu din.
112 Mɔ̌ ɖokpó ɔ,́ ɖi lě e gbe ɖokpó ɖokpó, xó ɖokpó ɖokpó e mǐ nɔ
ɖɔ é lɛ ́ kpo ɖo gbɛ gbɔn é ɖɔhun, hwenu e gbe énɛ́ ɔ́ tɔń bó jɛ jɔhɔn
sín aslɔkɛ ́ jí ɖo jɔgblólo mɛ dó é. Ée nyí…Mi mɔ a, mi ɖó wɛndómɔ
ɖé ɖo fí bɔ é nɔ́ sɛ ́ ɛ dó. Midɛɛ lɛɛ́ wɛ nyí wɛndómɔ e nɔ sɛ ́ ɛ dó é. Din
ɔ́ é byɔ́ ɖɔ tejɛtɛn ɔ́ ní wlí énɛ ́ ɔ.́

113 Bɔ Jezuwɛ nyíWɛndómɔMawuxó ɔ́ tɔn, ɖó Éwɛ nyí a—atɔnɖubǔ
Mawu tɔn e nyí ɖiɖe xlɛ ́ ɖó alɔnu ɖo Gbɛtɔ́ ɖokpó mɛ. É nyí Mawu
bǔtebǔ bó nyí Gbɛtɔ́ bǔtebǔ.
114 Bɔ atɔnɖobǔ Mawu tɔn ɔ,́ atɔnɖobǔ azɔňyíkan Mawu tɔn lɛɛ́ tɔn,
ɖi Tɔ,́ Vǐ, kpódó Yɛsinsɛn kpó ɖɔhun ɔ,́ kó sɔ́ afɔ ɖó te ɖo Gbɛtɔ́ ɖokpó
énɛ́ ɔ́ mɛ, Jezu Klísu. Hǔn, ɖo fínɛ ́ ɔ,́ É wɛ nyí Xó ɔ.́
115 Bɔ É wɛ nyí Wɛndómɔ e ɖɔ, “Mɛ e ɖótó Xó Ce lɛɛ́, bó ɖi nǔ nú
Mɛ e sɛ ́ Mì dó ɔ,́ kó mɔ Gbɛ Mavɔ mavɔ” é. Mi mɔ a? “Ma ɖɔ nǔgbó
nú mi, mɛ e ɖótó Xó Ce lɛɛ́, bó ɖi nǔ nú Mɛ e sɛ ́ Mì dó ɔ,́ kó mɔ Gbɛ
Mavɔ mavɔ.” Din ɔ,́ Xó énɛ́ ɔ́ kó tɔń sín Wɛndómɔ ɖé mɛ. É ɖɔ, gbe
ɖokpó ɖɔ, “Ma ɖɔ nǔgbó nú mi, ényí mi ɖɔ nú só élɔ́ ɖɔ, ‘Sɛ sín fí,’
bó má ká xo nǔ kpɔń ɖo ayi mitɔn mɛ ǎ, lobo ɖi ɖɔ nǔ e ɖɔ wɛ émí
ɖe ɔ́ ná jɛ ɔ,́ é ná jɛ.”
116 Din ɔ,́ ényí mi sixú vɛ ́ kó nyí tenɔtɛn ɔ́ bó ná dó wlí Énɛ́ ɔ́ kpowun,
gbɔn acɛ e ɖo xo mitɔn mɛ é ɖé jí, gbɔn nǔɖiɖi gbla mɛ ɔ,́ é ná sɛ tɛn
nú mi bɔ mi na byɔ́ tobotobo Mawu tɔn ɔ́ mɛ, nú Lɛv̌ɔj́ɔ, bɔ mi na vɔ́
jɔ. Énɛ ́ ɔ́ gúdo ɔ́ mi na nɔ́ ɖo kancícá mɛ hwebǐnu, bó ná ɖótó Gbe
énɛ́ ɔ́ e ná nɔ́ gba akpá nú mi hwebǐnu hwenu e awǒvinú ɖo ali jí ja
é. Hwenu e nǔ lɛɛ́ ɖo do jɛ wɛ, bó ma ɖo gbe sɔ wɛ ǎ é ɔ,́ É ná nyí
akpagbanúmɛ ɖé nú mi tɛgbɛ. Bɔ énɛ́ ɔ́ gúdo ɔ,́ lo ɖěe gbe ɖokpó ɔ́ mi
na cí ɖi súnnuví wínnyáwínnyá dɔkunnɔ énɛ́ ɔ́ ɖɔhun ɔ;́ mi nyí gbɛtɔ́
ɖé ɖi mɛsɛd́ó Piyɛɛ́, Pɔĺu, alǒ mɛɖé e kplá lǐndɔň lɛɛ́ wá nú Jezu Klísu
é ɖɔhun. Mi ni bló mɔ,̌ vǐ lɛɛ́ e mi.

Mǐ sixú xo ɖɛ a?
117 Aklúnɔ Jezu! Mɛ wínnnyáwínnyá lɛɛ́, súnnu kpódó nyɔňu kpó sɔ
yí e ná hɔń tɔn lɛɛ́, ényí sɔ yí ɖé ná hɔń ɔ́ nɛ.́ Mǐ ɖó ná kplɔń nǔ yě,
Aklúnɔ. Mǐ nɔ́ mɔ agban énɛ́ ɔ́ ɖo mǐɖée mɛ, bó ná dó ná kplɔń nǔ yě
ɖi sɔ e ja ɖé ná tíin ɖɔhun. Ényí ɖě má ka ɖe ǎ ɔ,́ hǔn égbé wɛ nyí
azǎn ɔ.́
118 Bɔ énɛ́ ɔ́ gúdo ɔ,́ Tɔ,́ mǐ tunwun ɖɔ mɛ ɖěbǔ nyɔ́ nukún Towe mɛ
ǎ. Gbɛtɔ́ ɖěbǔ sixú yí go ǎ. Wěmasise ɖěbǔ, ɖěbǔ e nǔ élɔ́ lɛɛ́ sixú nyɔ́
sɔ é, nǔwiwa ɖagbe ɖěbǔ, sinsɛn xwé ɖěbǔ, taglomɛwúnywɛńǔdóxó
ɖěbǔ, nǔ ɖěbǔ sixú ɖe xlɛ ́ ɖɔ Mawu nyí nǔgbó zɛ Yɛsinsɛn ɔ́ wú ǎ.
É wɛ nyí Azɔw̌anú ɔ,́ Mawu Ɖésúnɔ, ɖo ninɔmɛ Gbɛ Mavɔ mavɔ tɔn
mɛ, ée sixú wá mǐ gɔń ɖi mɛ ɖokpó ɖɔhun é. Bɔ mǐ dó kú dó élɔ́ ɔ́
tamɛ.
119 Ɖo nǔgbó mɛ ɔ́ nǔ e è ɖɔ hwenu e Piyɛɛ́ ɖe kúnnu ɔ́ nɛ.́ Jezu ɖɔ
n’i ɖɔ, “É nyí agbaza kpódó hun kpó wɛ ɖe énɛ́ xlɛ ́ we ǎ. A kplɔń énɛ ́
ɔ́ ɖo vaxɔ ɖé mɛ kpɔń gbeɖé ǎ. A kplɔń énɛ ́ ɔ́ ɖo wěmaxɔmɛ ɖé kpɔń
gbeɖé ǎ.” Mɛ ɖésúnɔ sín nǔɖé wɛ, nǔɖé bɔ mɛ ɖokpó ɖokpó ɖó ná

ɖó. A ɖɔ, “Awǐnnya élɔ́ ɔ́ jí wɛ Un ná sɔ́ Agun Ce jínjɔń, bɔ kú sín
hɔntogbó ná sixú ɖu ɖo jǐ tɔn ǎ.” Mǐ dó kú dó énɛ́ ɔ́ tamɛ, Aklúnɔ.
120 Gbe énɛ́ ɔ́ lɛ ́ kpo ɖo gbɛ gbadanu din. Bɔ tɛnjijɛ lɛɛ́ lɛ ́ kpo ɖe,
tɛnjijɛ e nɔ́ ɖo gbějí lɛɛ́ é, tɛnjijɛ e nɔ́ ɖo tó jí lɛɛ́ é, tenɔtɛn e nɔ yí
wɛn lɛɛ́ é, nǔɖiɖi tɔn, bó sixú kpé wú bó ná yí gbe Ná. Mǐ ɖo ɖɛ xo
wɛ ɖɔ vǐ élɔ́ lɛɛ́ ɖokpó ɖokpó ní mɔ Énɛ́ ɔ́ yí, Aklúnɔ, ɖo ayi yětɔn lɛɛ́
mɛ. Bónú yě ní flín énɛ ́ ɔ,́ ɖɔ é kún nyí nǔ e yě nɔ́ wa bó ná dó nyɔ́ é
wɛ nyí xó ɔ́ ó, lo ɔ́ yě…Mawu nɔ́ ɖɔ hwɛ xá mǐ gbɔn nǔ e mǐ nɔ́ wa é
jí ǎ, lo ɔ́ gbɔn nǔ e mǐ yí gbe ná é jí. Mǐ nɔ́ mɔ hwlɛngán gbɔn nǔɖiɖi
mǐtɔn gbla mɛ, é nyí gbɔn azɔw̌iwa mǐtɔn lɛɛ́ gbla mɛ wɛ ǎ. Hǔn mǐ
xo ɖɛ, Tɔ́ e nɔ́ nɔ Sɛx́wé, ɖɔ yě ní wlí nǔmimɔ ɔ́ lo, bó ná mɔ lobo ná
se mɛdida ɖaxó Mavɔ mavɔ énɛ́ ɔ,́ ée nyí “Wǎ, xwedó Mì” tɔn ɔ́ é.
121 Nú ɖokpó ɖokpó yětɔn, Aklúnɔ, ní dó gǔdo nǔ gbɛ mɛ fí tɔn lɛɛ́,
gbɛ nǔnákú tɔn, ma xɔ akwɛ́ élɔ́ tɔn lɛɛ́ bǐ. Hwenu e yě ɖo fí gbadanu
din, kpódó ɖavɛ yětɔn e cí siká ɖɔhun lɛɛ́, bɔ yětɔn lɛɛ́ ɖé lɛɛ́ ɖó ɖa
wiwi, kpódó nukún kɔśinnɔ, kpódó nukún fɛśinnɔ kpó, bó ɖo lanmɛ
yětɔn e nyɔ́ hú bǐ e mɛ yě ná nɔ kpɔń é.
122 Bɔ ɖi lě e nǔwlántɔ́ ɖaxó ɔ́ ɖɔ gbɔn ɔ,́ “Flín Mɛ e ɖó we ɔ́ ɖo
hwenu e a kpo ɖo wǐnnyáwínnyá mɛ é, cóbónú azǎn nyanya lɛɛ́ ná
wá. Hwe énɛ́ ɔ́ nu ɔ́ a sɔ́ ná mɔ gbɛ ɔ́ sín vǐví ɖé ǎ.” Lě e, Aklúnɔ Jezu,
A ɖɔ nú Piyɛɛ́ ɖɔ, “Hwenu e a ɖo dɔňkpɛ mɛ ɔ,́ a nɔ sí te bó nɔ́ yi fí
e jló we ɔ́ bǐ. Amɔ̌ hwenu e a nǎ wá kpo nyɔɖ̌axó ɔ,́ mɛ ɖěvo ná dɔn
we gbɔn fí e a ma jló ná yi ǎ é.” Gbɔ nú yě ní flín, “Azǎn ɔ́ gbe ɖíe su
din e. Hwenu ɔ́ ɖíe su din e.” Nǎ bónú é ní nyí mɔ,̌ Tɔ.́
123 Un byɔ́ ɖokpó ɖokpó yětɔn, bɛ ́ sín vǐ ce súnnu tunwuntunwun,
ée ɖo fí gbadanu din é jí, káká yi jɛ yɔkpɔv́ú ɖokpó ɖokpó jí ɖo fí. Un
ɖo mimɔ wɛ ɖo nyiɖée mɛ ɖɔ A sɔ́ dó así nú mì, ɖɔ má cɔ́ yě. Un byɔ́
yě mɛ bǐ, ɖo Satáan kpódó kú kpó sí, wá Gbɛ ɖo Jezu Klísu mɛ. Amǐ.
124 É ná cɛ nú mi, vǐ kpɛví lɛɛ́ e mi. É nyɔ́ tlala ɖɔ è nǐ ɖɔ xókwín we
ɖé nú mi. Bɔ un na lɛ ́ kɔ yi, Billy. Yɔkpɔv́ú ɖagbe ɖagbe lɛɛ́ wɛ nú mi,
nǔ mitɔn nɔ nyɔ́ nukún ce mɛ. Nɔví súnnu Fred, Mawu ní xo ɖɛ dó jǐ
we. Aklúnɔ ní xo ɖɛ dó jǐ we, nɔví nyɔňu. 

Acɛ Nǔnɔ Ɔ́ Tɔn Sín Kɛńɖónǔjí
Acɛ lɛɛ́ bǐ nyí étɔn. È hɛn ɔ,́ è sixú zín wěma élɔ́ ɖo xwégbe
wémazínmɔ jí bónú mɛ ɖésúnɔ ná zán abǐ bó ná dó má nú mɛ lɛɛ́,
vɔňu, ɖi alǐnnyánu e è nǎ zán bó ná dó fúnfún Wɛnɖagbe Jezu Klísu
tɔn é ɖɔhun. È sixú sa wěma élɔ́ ǎ, è ka sixú bló ɖó gěgé jí, bó jlá ɖo
ɛntɛɛnɛt́itɛn ɖé mɛ, abǐ bó sɛ xwe ɖo mɔ ɖé mɛ bó ná dó yí bó vɔ́ zán,
bó tínmɛ dó gbe ɖěvo lɛɛ́ mɛ, abǐ è sixú zán bó ná dó byɔ́ akwɛ́ mɛ
lɛɛ́ má mɔ gbe tɔn e è nǎ wlán é yí ɖo Voice Of God Recordings® sí
ǎ.
Ényí mi ba bó ná ɖó mɔjɛmɛ gɔ́ ná abǐ mi ba bó ná ɖó wěma ɖěvo e
mi na zán lɛɛ́ é hǔn, mi kɛnklɛń bó dlɔń dó:

VOICE OF GOD RECORDINGS

P.O. BOX 950, JEFFERSONVILLE, INDIANA 47131 U.S.A.
www.branham.org


